
थार सवारो ंपर ट्रेलर 
चालक से लूट और 
मारपीट का आरोप 

स्वतंत्र लोकतंत्र। नीमच। नीमच सिटी 
थाना क्षेत्र में ट्रेलर चालक के साथ मारपीट, 
लूट और वाहन में तोड़फोड़ का मामला सामने 
आया है। शिकायतकर्ता चित्तौड़गढ़ निवासी 
19 वर्षीय सूरज पिता शंभूलाल नायक के 
अनुसार, 1 अक्टूबर की रात करीब 9:30 
बजे जेतपुरा फंटे के आगे ग्राम गिरदौड़ा के 
समीप सुनसान रास्ते पर थार जीप से आए 
लोगों ने उसका ट्रेलर रोक लिया। शिकायत 
में आरोप लगाया गया है कि थार में सवार 
प्रहलाद गुर्जर पिता हरदेव जी गुर्जर, निवासी 
मनासा, सहित पांच अन्य लोगों ने उसके साथ 
मारपीट की तथा गला दबाने का प्रयास किया। 
पीड़ित के अनुसार, इस दौरान उसकी नाक से 
खून निकला और कपड़े भी फट गए। आरोप 
है कि आरोपियों ने ट्रेलर के शीशे भी तोड़ 
दिए। शिकायतकर्ता ने बताया कि उसके पास 
रखे करीब एक लाख रुपये नकद, लगभग दो 
तोले का सोने का मांदलिया, सोने की कान की 
बाली और मोबाइल फोन लेकर आरोपी मौके 
से फरार हो गए। शिकायत में सोने के जेवरों 
की कीमत करीब तीन लाख रुपये बताई गई 
है। पीड़ित ने नीमच सिटी थाने में शिकायत 
देकर नामजद आरोपी सहित अन्य आरोपियों 
के खिलाफ कार्रवाई, गिरफ्तारी तथा कथित 
रूप से लूटी गई नकदी और जेवर बरामद 
कराने की मांग की है। तो वहीं पुलिस ने कहा 
कि मामले की जांच के बाद ही स्थिति स्पष्ट 
हो सकेगी। 

पुष्पांजलि अर्पित की 
नई दिल्ली। पीआईबी। प्रधानमंत्री नरेंद्र 
मोदी ने राजघाट पर महात्मा गांधी और विजय 
घाट पर पूर्व प्रधानमंत्री लाल बहादुर शास्त्री 
को पुष्पांजलि अर्पित की। मोदी ने कहा कि 
सादगी, साहस और राष्ट्र सेवा से भरपूर 
उनका जीवन पीढ़ियों को प्रेरित करता रहेगा। 
प्रधानमंत्री ने कहा कि उनके आदर्श और भारत 
की प्रगति के प्रति अटूट प्रतिबद्धता हमेशा 
मार्गदर्शक बनी रहेगी। प्रधानमंत्री कार्यालय 
ने X पोस्ट में कहा “राजघाट पर महात्मा 
गांधी और विजय घाट पर पूर्व प्रधान मंत्री 
लाल बहादुर शास्त्री जी को श्रद्धांजलि अर्पित 
की। उनका सादगी, साहस और राष्ट्रसेवा से 
परिपूर्ण जीवन आज भी पीढ़ियों को प्रेरणा 
देता है। उनके आदर्श और भारत की प्रगति 
के प्रति उनकी अटूट प्रतिबद्धता हमेशा हमारे 
लिए मार्गदर्शक बनी रहेगी।

खादी अपनाएं, स्वदेशी अपनाएं : मखु्यमंत्री डॉ. मोहन यादव
राष्ट्रपिता महात्मा गाधंी की 157वी ंजयंती पर खादी ग्रामोद्योग भवन पहुंचे मुख्यमंत्री

मुख्यमंत्री डॉ. मोहन यादव ने शुक्रवार 
को राष्ट्रपिता महात्मा गांधी की 157वीं 
जयंती पर जवाहर चौक स्थित खादी 
ग्रामोद्योग भवन पहुंचकर राष्ट्रपिता 
महात्मा गांधी की प्रतिमा पर सूत की 
माला पहनाकर नमन किया। मुख्यमंत्री 
डॉ. यादव ने यहां चरखा चलाया, खादी 
वस्त्रों की खरीदारी की और विजि़टर 
बुक में अपना अनुभव संदेश भी अंकित 
किया। मुख्यमंत्री डॉ. यादव ने यहां 
खादी वस्त्रों के निर्माण से लेकर उनकी 
मार्केटिंग और इन वस्त्रों के विक्रय की 
सम्पूर्ण प्रक्रिया की जानकारी ली। 
मुख्यमंत्री डॉ. यादव ने खादी भंडार आए 
खरीदारों से चर्चा की और कहा कि खादी से 
प्रेम बनाए रखें, हमेशा खादी अपनाएं और 
स्वदेशी की ओर बढ़ें। मुख्यमंत्री डॉ.यादव 

ने कहा कि हम सबको वोकल फॉर लोकल 
होने की आवश्यकता है। मुख्यमंत्री डॉ. यादव 
ने खादी के वस्त्रों की खरीदारी की। गांधी 
जयंती के अवसर पर आज खादी वस्त्रों की 
खरीदी पर 20 प्रतिशत की छूट दी जाती है। 
मुख्यमंत्री डॉ.यादव ने खरीदारी कर यूपीआई 
से ऑनलाइन पेमेंट किया। मुख्यमंत्री डॉ. 

यादव ने विजिटर्स बुक में अपना संदेश 
अंकित करते हुए लिखा कि - आजादी के पूर्व 
स्वालंबन एवं ग्राम स्वराज के साथ आजादी 
की ललक लिये, देशभर में महात्मा गांधी ने 
खादी तथा सूत कातते हुये जो देशभक्ति और 
जनभावनाओं की जो अलख जगाई, वह 
कालातीत है। 

इस अवसर पर मुख्यमंत्री डॉ. यादव ने लिखा 
कि प्रधानमंत्री नरेन्द्र मोदी ने पुन: इसी भाव 
को पुर्नस्थापित करते हुए खादी के प्रति पूरे 
देश का प्रेम एवं अपनत्व जोड़ा है। आइये 
हम सब खादी अपनायें। मुख्यमंत्री डॉ. यादव 
ने मीडिया से चर्चा में कहा कि प्रधानमंत्री 
मोदी के नेतृत्व में भारत स्वावलंबन और 
आत्मनिर्भरता के साथ विकास के पथ पर 
अग्रसर है। महात्मा गांधी ने अपने जीवन 
में स्वदेशी को मूलमंत्र बनाया था। उन्होंने 
विदेशी वस्तुओं और कपड़ों का बहिष्कार कर 
कपास से निर्मित स्वदेशी खादी को प्रोत्साहित 
किया। ब्रिटिश सत्ता को उखाड़ फेकने और 
भारतीय स्वाधीनता आंदोलन से जन-जन को 
जोड़ने के लिए यही खादी गांधी जी का अमोघ 
अस्त्र सिद्ध हुई। उन्होंने कहा कि वर्तमान 
समय में खादी ग्रामोद्योग के माध्यम से प्रदेश 
के कपास उत्पादक किसानों को भी अपनी 
उपज का उचित मूल्य मिल रहा है। स्वदेशी 

खादी को प्रोत्साहन मिलने से हमारी भारतीय 
मुद्रा देश से बाहर नहीं जाती है और इसी से 
हमारी अर्थव्यवस्था को मजबूती मिल रही है। 
मुख्यमंत्री डॉ. यादव ने कहा कि खादी वस्त्र 
निर्माण से जुड़े नागरिक स्वाभिमान के साथ 
जीवन जियें, इस भाव को बनाए रखने के 
लिए गांधी जयंती के अवसर पर हम सभी 
प्रदेशवासी खादी और स्वदेशी वस्तुओं को 
अपनाने का संकल्प लें। मुख्यमंत्री डॉ. यादव 
ने खादी भंडार में खरीदारी कर रहे लोगों 
से चर्चा की और खादी के प्रति लगाव की 
सराहना की। मुख्यमंत्री डॉ. यादव ने खरीदारी 
कर रही विजयलक्ष्मी यादव से पूछा किस कक्षा 
में पढ़ती हो ? बालिका ने बताया सर, मेरा 
आज ही बीएससी बीएड का रिजल्ट आया है, 
जिसमें वह पास हो गई है। इसपर मुख्यमंत्री 
डॉ. यादव ने प्रसन्न होकर विजयलक्ष्मी को 
आशीर्वाद देकर उपहार स्वरूप अपना पेन 
दिया।     

नई सोच-नया लोकतंत्र

स्वतंत्र लोकतंत्र । संवाददाता 
भोपाल

व्हाटस्एप पर निवेश का झासंा देकर 14 
लाख ठगे, साइबर ठग सोनीपत से गिरफ्तार 

एआई जनरेटेड फर्जी पोर्टफोलियो और मुनाफे के आकंड़े भेजकर पीड़ित को विश्वास में लाया

व्हाट्सएप पर यूएस ड्रॉप शिपिंग बिजनेस 
में निवेश कर घर बैठे मोटा मुनाफा कमाने 
का झांसा देकर दलौदा क्षेत्र के एक 
व्यक्ति से करीब 14 लाख रुपए की ठगी 
करने वाले साइबर ठग को मंदसौर पुलिस 
ने हरियाणा के सोनीपत से गिरफ्तार किया 
है। पुलिस ने आरोपी के खाते में जमा ठगी 
की करीब 10 लाख रुपए की राशि को 
होल्ड/फ्रीज कराया है। आरोपी के कब्जे 
से तीन मोबाइल सहित अन्य दस्तावेज भी 
जब्त किए गए हैं।
जानकारी के अनुसार दलौदा निवासी पीड़ित 
को 12 दिसंबर 2025 को एक अज्ञात 
व्हाट्सएप नंबर से यूएस ड्रॉप शिपिंग बिजनेस 
में निवेश का प्रस्ताव मिला था। आरोपी ने 
विदेशी बाजार में रुपए निवेश कर घर बैठे 
अच्छा रिटर्न दिलाने का भरोसा दिलाया। 
शुरुआत में पीड़ित ने निवेश करने से इनकार 
किया, लेकिन आरोपी लगातार व्हाट्सएप पर 
संपर्क करता रहा। वह एआई जनरेटेड फर्जी 
पोर्टफोलियो और मुनाफे के आंकड़े भेजकर 
पीड़ित को विश्वास में लेता रहा। आरोपी के 
झांसे में आकर पीड़ित ने शुरुआत में 4 लाख 
रुपए निवेश किए। कुछ समय बाद आरोपी ने 

4 लाख रुपए मूलधन और 70 हजार रुपए 
मुनाफे के साथ वापस कर दिए। इससे पीड़ित 
का आरोपी पर विश्वास बढ़ गया। इसके बाद 
आरोपी ने अधिक निवेश करने पर ज्यादा 
मुनाफे का लालच दिया। साथ ही अन्य लोगों 
से निवेश करवाने पर कमीशन देने की बात भी 
कही। इसके बाद पीड़ित ने स्वयं और अपने 
मित्र के माध्यम से कुल करीब 14 लाख रुपए 
आरोपी के बताए खातों में ट्रांसफर कर दिए। 
रकम वापस मांगने पर आरोपी ने राशि अटकने 
का बहाना बनाया और 8 लाख रुपए और 
निवेश करने पर पूरी रकम वापस करने की 
बात कही। आरोपी ने विश्वास दिलाने के लिए 
अपना नाम, पिता का नाम और पता बदलकर 
फर्जी आधार कार्ड व पैन कार्ड की फोटो भी 

भेजी थी। ठगी का एहसास होने पर पीड़ित ने 
साइबर हेल्पलाइन 1930 पर शिकायत दर्ज 
कराई और दलौदा थाने में भी आवेदन दिया। 
तीन मोबाइल जब्त, 10 लाख 

रुपए फ्रीज
पुलिस ने आरोपी के कब्जे से आईफोन के 
दो और मोटोरोला कंपनी का एक एंड्रॉयड 
मोबाइल, जिनकी अनुमानित कीमत करीब 3 
लाख रुपए है, जब्त किए हैं। इसके अलावा 
आरोपी के मूल आधार कार्ड और पैन कार्ड 
भी बरामद किए गए हैं। पुलिस ने ठगी की 
करीब 10 लाख रुपए की राशि आरोपी के 
खाते में होल्ड/फ्रीज कराई है। वैधानिक प्रक्रिया 

पूरी होने के बाद राशि न्यायालयीन प्रक्रिया के 
माध्यम से पीड़ित को वापस दिलाई जाएगी। 
पुलिस आरोपी से पूछताछ कर ठगी की मनी 
ट्रेल, अन्य साइबर अपराधों और गिरोह में 
शामिल अन्य लोगों के संबंध में जानकारी जुटा 
रही है। कार्रवाई में दलौदा थाना पुलिस और 
साइबर सेल मंदसौर की टीम की महत्वपूर्ण 
भूमिका रही।

स्वतंत्र लोकतंत्र । संवाददाता 
मंदसौर

तकनीकी जाचं से आरोपी तक 
पहुंची पुलिस

मामले की गंभीरता को देखते हुए पुलिस 
अधीक्षक विनोद कुमार मीना के निर्देशन में 
विशेष टीम गठित की गई। अतिरिक्त पुलिस 
अधीक्षक तेरसिंह बघेल एवं एसडीओपी 
मंदसौर ग्रामीण जितेंद्र भास्कर के मार्गदर्शन में 
दलौदा थाना प्रभारी उपनिरीक्षक रविंद्र प्रताप 
डांगी के नेतृत्व में पुलिस टीम ने तकनीकी 
साक्ष्यों का विश्लेषण किया। जांच में आरोपी की 
पहचान सिद्धांत पिता दुर्गादास दहिया (22), 
निवासी पटेल नगर, सोनीपत, हरियाणा के 
रूप में हुई। पुलिस टीम सोनीपत पहुंची, जहां 
आरोपी के मकान पर ताला लगा मिला। इसके 
बाद तकनीकी साक्ष्यों के आधार पर पुलिस 
ने आरोपी की तलाश कर उसे गिरफ्तार कर 
लिया।

पौधारोपण ओर स्वच्छता अभियान का हुआ आयोजन

नगर पालिका परिषद पीथमपुर के द्वारा 
गांधी जयंती के अवसर पर अध्यक्षा 
सेवंती सुरेश पटेल और मुख्य नगर 
पालिका अधिकारी आरती गरवाल के 
नेतृत्व में प्रातः 8.30 बजे बागदुन तालाब 
के किनारे पौधारोपण किया गया, साथ 
ही महाराणा प्रताप बस स्टैंड पीथमपुर 
पर, आम नागरिकों को स्वच्छता के 
प्रति जागरूक करने हेतु विशेष स्वच्छता 
अभियान चलाया गया। 
कार्यक्रम के दौरान नगर पालिका परिषद 
पीथमपुर अध्यक्ष सेवंती सुरेश पटेल के द्वारा 
स्वच्छता के महत्व को बताते हुए कहा कि 

स्वच्छता वर्तमान में एक शासकीय कार्य ना 
हो कर एक नागरिक कर्तव्य हे ओर अपने घर, 
मोहल्ला ओर शहर को स्वच्छ रखना नगर के 
प्रत्येक नागरिक की जिम्मेदारी है। मुख्य नगर 
पालिका अधिकारी आरती गरवाल ने सेवा 
संकल्प अभियान अंतर्गत किए जा रहे विभिन्न 

गतिविधियों ओर कार्यक्रमों की जानकारी देते 
हुए कहा कि नगर पालिका पीथमपुर उक्त 
अभियान अंतर्गत समस्त गतिविधियों को पूरा 
कर रही है, ओर नगर पालिका पीथमपुर, नगर 
को स्वच्छ बनाने ओर योजनाओं ओर सेवाओं 
को धरातल पर उतारने हेतु प्रतिबद्ध है। 

स्वतंत्र लोकतंत्र । संवाददाता 
पीथमपुर

कागं्रेस ने किया नमन
स्वतंत्र लोकतंत्र। नीमच। गांधी जयंती एवं 
पूर्व प्रधानमंत्री लाल बहादुर शास्त्री की जयंती 
के अवसर पर नीमच में कांग्रेसजनों ने दोनों 
महापुरुषों को श्रद्धांजलि अर्पित की। कार्यक्रम 
के दौरान गांधी भवन एवं गांधी वाटिका में 
महात्मा गांधी की प्रतिमा तथा लाल बहादुर 
शास्त्री की छवि पर माल्यार्पण कर उनके राष्ट्र 
निर्माण में दिए गए योगदान को याद किया 
गया। इस अवसर पर कांग्रेस जिला अध्यक्ष 
तरुण बाहेती ने कहा कि महात्मा गांधी ने 
सत्य, अहिंसा और जनभागीदारी के माध्यम 
से स्वतंत्रता आंदोलन को नई दिशा प्रदान 
की। वहीं, पूर्व प्रधानमंत्री लाल बहादुर शास्त्री 
ने सादगीपूर्ण नेतृत्व के साथ देश को कठिन 
परिस्थितियों में आत्मविश्वास दिया और ‘जय 
जवान, जय किसान’ का प्रेरणादायी मंत्र दिया।



खरगोन, शनिवार 03 अक्टूबर 2026 02 इंदौर लोकतंत्र
जिले के ग्रामीण क्षेत्रों  में व्यापक स्तर पर 

आयोजित हुए सेवा मेरा योगदान कार्यक्रम
अधिकारियो ंऔर जनप्रतिनिधियो ंने श्रमदान कर किये स्वच्छता के कार्य

इंदौर जिले में राष्ट्रपिता महात्मा 
गांधी की जयंती के अवसर पर सेवा 
संकल्प अभियान के तहत आज ‘सेवा 
मेरा योगदान’ अभियान के अंतर्गत 
विकासखंड और ग्राम स्तरों पर व्यापक 
कार्यक्रम आयोजित किए गए। अभियान 
के तहत स्वच्छता संवाद का आयोजन 
किया गया अधिकारियों और जन 
प्रतिनिधियों ने श्रमदान कर स्वच्छता 
संबंधी कार्य किये। अभियान के तहत 
ग्रामीण क्षेत्रों में स्वच्छता कर्मियों का 
सम्मान किया गया स्वच्छता दीदियों को 

साड़ी और सफाई मित्रों को शर्ट वितरित 
की गई। मुख्य कार्यक्रम सांवेर में जल 
संसाधन मंत्री श्री तुलसीराम सिलावट की 
अध्यक्षता में आयोजित किया गया।
जनपद पंचायत इंदौर की ग्राम पंचायत मांगलिया 
में भी स्वच्छता संवाद एवं सम्मान समारोह 
आयोजित किया गया। कार्यक्रम में जिला 
पंचायत के परियोजना अधिकारी श्री मुकेश 
वर्मा, ग्राम पंचायत के सरपंच एवं सचिव सहित 
अन्य जनप्रतिनिधि उपस्थित रहे। कार्यक्रम में 
स्वच्छता कर्मियों एवं स्वच्छताग्राहियों से संवाद 
कर उनकी समस्याओं और आवश्यकताओं 
को सुना गया। ग्राम पंचायत द्वारा समस्याओं के 
निराकरण के लिए आवश्यक कदम उठाने की 
पहल की गई। इस अवसर पर गांव को स्वच्छ 

एवं सुंदर बनाए रखने में महत्वपूर्ण भूमिका 
निभाने वाले सफाई मित्रों तथा मटेरियल 
रिकवरी फैसिलिटी (एमआरएफ) में कचरे 
के पृथक्करण का कार्य करने वाली स्वच्छता 
दीदियों का सार्वजनिक रूप से सम्मान किया 
गया। सम्मान स्वरूप ग्राम पंचायत की ओर 
से स्वच्छता दीदियों को साड़ियां तथा सफाई 
मित्रों को टी-शर्ट वितरित की गईं। कार्यक्रम 
में स्वच्छता कर्मियों के योगदान की सराहना 
करते हुए उनके कार्यों को समाज और गांव की 
स्वच्छता व्यवस्था के लिए महत्वपूर्ण बताया 
गया। इस आयोजन का उद्देश्य स्वच्छता कार्यों 
में जुटे कर्मियों का उत्साहवर्धन करने के साथ 
उनके सम्मान और सामाजिक सहभागिता की 
भावना को मजबूत करना है।

दो प्रकरणो ंमें कुल 72.85 लीटर मदिरा बरामद

ड्राई डे को लेकर अवैध मदिरा के 
विरुद्ध आबकारी विभाग की कार्रवाई

इंदौर जिले में कलेक्टर शिवम वर्मा 
के निर्देशानुसार एवं सहायक आयुक्त 
आबकारी अभिषेक तिवारी के निर्देशन 
में घोषित ड्राई डे पर अवैध मदिरा के 
निर्माण, परिवहन एवं विक्रय के विरुद्ध 
आबकारी विभाग द्वारा लगातार सघन 
अभियान चलाया जा रहा है। इसी क्रम 
में शुक्रवार 02 अक्टूबर को प्राप्त सूचना 
के आधार पर आबकारी विभाग की टीम 
द्वारा प्रभावी कार्रवाई करते हुए भारी मात्रा 
में बियर, देशी मदिरा प्लेन एवं मसाला 
बरामद की गई। 
आबकारी उपनिरीक्षक आशीष जैन एवं 

त्रिअंबिका शर्मा के द्वारा प्राप्त सूचना के आधार 
पर ग्राम बड़ोदिया करा थाना खुड़ेल में दो 
स्थानों पर छापेमार कार्यवाही की गई। आरोपी 
श्रवण पिता जगन्नाथ कुशवाह के आधिपत्य से 
120 पाव देसी मदिरा प्लेन एवं 28 कैन बोल्ट 
बियर जप्त की गई।    इसी तरह आबकारी 
विभाग के एक अन्य अमले द्वारा बादशाह ढाबा 
पर भी कार्यवाही उपरांत ढाबा मालिक प्रशांत 
कुशवाह के कब्जे से 160 पाव देशी मदिरा 
प्लेन/मसाला एवं 13 बॉटल बोल्ट बियर जप्त 
की गई। दोनों प्रकरणों में कुल 72.85 लीटर 
अवैध मदिरा बरामद हुई जिसका अनुमानित 
बाजार मूल्य 30 हजार रुपये से अधिक है।  
उक्त दोनों मामलों में आरोपियों के विरुद्ध 
मध्यप्रदेश आबकारी अधिनियम 1915 की 
धाराओं में प्रकरण पंजीबद्ध किया गया।

जल संसाधन मंत्री ने विद्यार्थियो ंसे किया 
संवाद, सामाजिक सद्भाव का दिया संदेश

सावंेर में अस्पृश्यता निवारणार्थ सद्भावना शिविर सम्पन्न

अस्पृश्यता निवारणार्थ सद्भावना शिविर 
का आयोजन शुक्रवार को केशरीपुरा 
छात्रावास परिसर सांवेर में जल संसाधन 
मंत्री श्री तुलसीराम सिलावट की 
गरिमामयी उपस्थिति में सम्पन्न हुआ। 
कार्यक्रम के प्रारंभ में जल संसाधन मंत्री 
श्री तुलसीराम सिलावट ने छात्र-छात्राओं 
से समूह चर्चा की। उन्होंने प्रदेश में 
संचालित जनकल्याणकारी योजनाओं की 
जानकारी ली तथा विद्यार्थियों से लैपटॉप, 
स्कूटी एवं विदेश अध्ययन योजना 
सहित अन्य योजनाओं के संबंध में चर्चा 
की। उन्होंने विद्यार्थियों को भविष्य की 
योजनाओं के संबंध में मार्गदर्शन भी 
दिया। कार्यक्रम का शुभारंभ मां सरस्वती 
एवं राष्ट्रपिता महात्मा गांधी के चित्र पर 
माल्यार्पण एवं दीप प्रज्ज्वलन से हुआ। 
छात्रावास के विद्यार्थियों ने स्वागत गीत 
एवं सामूहिक नृत्य की प्रस्तुति दी।
इस अवसर पर मंत्री तुलसीराम सिलावट ने 
कहा कि राष्ट्रपिता महात्मा गांधी और भारत 
रत्न लाल बहादुर शास्त्री के योगदान से देश 

सदैव उन्नति के पथ पर अग्रसर हुआ है। 
महात्मा गांधी द्वारा स्वच्छता एवं अहिंसा के 
प्रति अपनाया गया समर्पण आज भी प्रासंगिक 
है। स्वच्छता अपनाकर अनेक बीमारियों से 
बचा जा सकता है। उन्होंने आत्मनिर्भर बनने 
तथा बड़े लक्ष्य निर्धारित कर उन्हें प्राप्त करने 
के लिए विद्यार्थियों को प्रेरित किया। कार्यक्रम 
के उपरांत छात्रावास परिसर में पौधारोपण किया 
गया। इसके बाद उपस्थित जनप्रतिनिधियों, 
अधिकारियों एवं विद्यार्थियों ने सामूहिक भोज 

में सहभागिता की। प्रदेश अनुसूचित जाति 
मोर्चा अध्यक्ष भगवान परमार, जिला पंचायत 
अध्यक्ष रीना सतीश मालवीय, जनपद अध्यक्ष 
सांवेर रामकन्या मानसिंह चौहान, नगर परिषद 
अध्यक्ष संदीप चंगेड़िया, कलेक्टर शिवम वर्मा, 
जिला पंचायत के मुख्य कार्यपालन अधिकारी 
हिमांशु प्रजापति, सहायक आयुक्त नीरज 
पाराशर सहित अनुविभागीय अधिकारी सांवेर, 
तहसीलदार, जनपद सीईओ, सीएमओ, क्षेत्र 
संयोजक स्मिता भावसार मौजूद थे।        

स्वतंत्र लोकतंत्र । संवाददाता 
इंदौर

स्वच्छता सेवा अभियान में मंत्री 
तुलसीराम सिलावट ने किया श्रमदान 

स्वच्छता कर्मियो ंका किया सम्मान

इंदौर जिले में सेवा संकल्प अभियान के 
तहत ‘सेवा मेरा योगदान’ कार्यक्रम के 
अंतर्गत आज जनपद पंचायत सांवेर में 
जनपद स्तरीय स्वच्छता सेवा अभियान 
आयोजित किया गया। कार्यक्रम की 
अध्यक्षता प्रदेश के जल संसाधन मंत्री श्री 
तुलसीराम सिलावट ने की। इस अवसर 
पर उन्होंने स्वच्छता कर्मियों का सम्मान 
कर उनके योगदान की सराहना की।
कार्यक्रम में जल संसाधन मंत्री तुलसीराम 
सिलावट ने कहा कि स्वच्छता केवल किसी 

एक दिन का अभियान नहीं, बल्कि सामूहिक 
जिम्मेदारी और जीवनशैली का हिस्सा है। 
प्रत्येक नागरिक की सक्रिय भागीदारी से ही 
स्वच्छ, स्वस्थ एवं सुंदर समाज का निर्माण 
संभव है। कार्यक्रम में उपस्थित जनप्रतिनिधियों, 
अधिकारियों एवं कर्मचारियों ने स्वच्छता 
अभियान में सहभागिता करते हुए श्रमदान 
किया। सभी ने मिलकर स्वच्छता का संदेश 
दिया तथा स्वच्छ एवं सुंदर परिवेश के निर्माण 
में सक्रिय योगदान देने का संकल्प लिया। जिला 
पंचायत अध्यक्ष रीना सतीश मालवीय, जनपद 
पंचायत सांवेर के मुख्य कार्यपालन अधिकारी 
सहित अन्य जनप्रतिनिधि, अधिकारी-कर्मचारी 
एवं गणमान्य नागरिक उपस्थित रहे।

स्वतंत्र लोकतंत्र । संवाददाता 
इंदौर

 गाधंी जयंती के अवसर पर सत्य, अहिसंा और स्वच्छता का संदेश
शासकीय महारानी लक्ष्मीबाई स्नातकोत्तर 
कन्या महाविद्यालय किला भवन इंदौर में 
शुक्रवार को राष्ट्रपिता महात्मा गांधी जी की 
जयंती के अवसर पर राष्ट्रीय सेवा योजना 
द्वारा कार्यक्रम का आयोजन किया गया। 
कार्यक्रम का आयोजन महाविद्यालय के 
प्राचार्य डॉ. बी. डी. श्रीवास्तव के संरक्षण 
एवं प्रशासनिक अधिकारी डॉ. वी. पी. 
बैरागी के मार्गदर्शन, प्राध्यापक डॉ. प्रेरणा 
ठाकुर की उपस्थिति में किया गया।
कार्यक्रम का शुभारंभ प्रातः 10:30 बजे 
महात्मा गांधी जी की प्रतिमा पर माल्यार्पण एवं 
श्रद्धासुमन अर्पित कर किया गया। सर्वप्रथम 
प्राचार्य डॉ. बी. डी. श्रीवास्तव ने महात्मा गांधी 
जी की प्रतिमा पर माल्यार्पण किया। इसके 

पश्चात उपस्थित प्राध्यापकों, कर्मचारियों 
एवं छात्राओं ने पुष्प अर्पित कर राष्ट्रपिता को 
श्रद्धांजलि दी। इस अवसर पर प्राचार्य डॉ. बी. 
डी. श्रीवास्तव ने छात्राओं को सत्य, अहिंसा, 
स्वच्छता एवं सेवा के मार्ग पर चलने की शपथ 

दिलाई। उन्होंने अपने उद्बोधन में महात्मा गांधी 
जी के जीवन-दर्शन, सत्याग्रह, अहिंसा तथा 
स्वच्छता के प्रति उनके विचारों पर प्रकाश 
डाला। उन्होंने कहा कि गांधी जी के विचार 
आज भी समाज एवं राष्ट्र के लिए प्रेरणास्रोत 

हैं। उनके सत्य और अहिंसा के सिद्धांतों को 
अपने जीवन में अपनाकर विद्यार्थी समाज में 
सकारात्मक परिवर्तन ला सकते हैं। कार्यक्रम 
के माध्यम से छात्राओं को स्वच्छता के प्रति 
जागरूक रहने, सार्वजनिक स्थलों की स्वच्छता 
बनाए रखने तथा अपने आसपास स्वच्छ एवं 
स्वस्थ वातावरण निर्मित करने का संदेश दिया 
गया। साथ ही गांधी जी के आदर्शों को अपने 
आचरण में उतारने का संकल्प लिया गया। 

कार्यक्रम का आयोजन एवं संचालन राष्ट्रीय 
सेवा योजना कार्यक्रम अधिकारी डॉ. शीतल 
ब्राह्मणे, इकाई-2 द्वारा किया गया। कार्यक्रम में 
प्रो. अमरीश निगम, प्रो. आशीष कपूर सहित 
अन्य प्राध्यापकगण, कर्मचारी एवं छात्राएं 
उपस्थित रहीं। कार्यक्रम का उद्देश्य छात्राओं में 
राष्ट्रपिता महात्मा गांधी के जीवन-मूल्यों, सत्य, 
अहिंसा, स्वच्छता एवं सामाजिक उत्तरदायित्व 
के प्रति जागरूकता विकसित करना है।

स्वतंत्र लोकतंत्र । संवाददाता 
इंदौर

उद्यमिता गतिविधियो ंकी जानकारी प्राप्त की
शासकीय महारानी लक्ष्मीबाई कन्या स्नातकोत्तर महाविद्यालय किला भवन इंदौर में प्राचार्य डॉ. बी. 
डी. श्रीवास्तव के संरक्षण एवं प्रशासनिक अधिकारी डॉ. वी. पी. बैरागी के मार्गदर्शन में कैरियर 
गाइडेंस एवं प्लेसमेंट सेल द्वारा छात्राओं को उद्योग जगत एवं उद्यमिता के व्यावहारिक अनुभव से 
जोड़ने के उद्देश्य से एक्सपोजर विजिट का आयोजन किया गया। प्रकोष्ठ की 32 वॉलेंटियर्स को 
लघु उद्योग भारती, मध्य प्रदेश के तत्वावधान में आयोजित ‘उद्यम समागम इंदौर’ में एक्सपोजर 
विजिट के लिए गुरु अमरदास हॉल ले जाया गया।

स्वतंत्र लोकतंत्र । संवाददाता 
इंदौरस्वतंत्र लोकतंत्र । संवाददाता 

इंदौर

औद्योगिक नगरी पीथमपुर के सेक्टर-1 
थाना क्षेत्र की छत्रछाया कॉलोनी निवासी 
23 वर्षीय मेकअप आर्टिस्ट विशाखा 
पिता कैलाश धाड़े की गुरुवार सुबह 
सड़क हादसे में मौत हो गई। बताया गया 
कि विशाखा पीथमपुर से भंवरकुआं की 
ओर जा रही थी। इसी दौरान पिगडंबर 
के पास अज्ञात ट्रक की चपेट में आने से 
उसकी मौके पर ही मौत हो गई। 
जानकारी के अनुसार विशाखा घर से मेकअप 
आर्टिस्ट के रूप में काम करती थी। वह 
भंवरकुआं क्षेत्र में मेकअप आर्टिस्ट का काम 
करने के साथ ही इससे संबंधित कोर्स भी कर 
रही थी। उसने बी.फार्मेसी का कोर्स भी पूरा 
किया था और मेकअप के क्षेत्र में करियर आगे 
बढ़ा रही थी।

सुबह 10:45 बज ेघर से 
निकली थी

परिजनों के अनुसार विशाखा गुरुवार सुबह 
करीब 10:45 बजे छत्रछाया कॉलोनी स्थित 
अपने घर से भंवरकुआं जाने के लिए निकली 
थी। कुछ समय बाद पिगडंबर के पास सड़क 
पर अज्ञात ट्रक ने उसे टक्कर मार दी। हादसे में 
वह गंभीर रूप से घायल हो गई और मौके पर 
ही उसकी मौत हो गई। घटना की सूचना मिलते 
ही पुलिस मौके पर पहुंची और शव को कब्जे में 
लेकर आवश्यक कार्रवाई शुरू की। पुलिस ने 
घटनास्थल से जानकारी जुटाने के साथ हादसे 
में शामिल अज्ञात ट्रक की तलाश शुरू कर दी। 
गुरुवार को युवती का पोस्टमार्टम कराया गया, 

जिसके बाद शव परिजनों को सौंप दिया गया। 

शव घर पहुंचा तो छाया मातम गुरुवार शाम 
विशाखा का शव छत्रछाया कॉलोनी स्थित घर 
पहुंचा तो परिवार में मातम छा गया। परिजनों 
का रो-रोकर बुरा हाल रहा। हादसे की जानकारी 
मिलने के बाद आसपास के लोग भी परिवार 
को सांत्वना देने पहुंचे।
सीसीटीवी फुटेज खंगाल रही 

पुलिस
पुलिस ने अज्ञात ट्रक चालक के खिलाफ 
प्रकरण दर्ज कर जांच शुरू कर दी है। हादसे 
के समय पिगडंबर मार्ग से गुजरने वाले वाहनों 
की जानकारी जुटाई जा रही है। आसपास लगे 
सीसीटीवी कैमरों के फुटेज भी खंगाले जा रहे 
हैं, ताकि हादसे में शामिल ट्रक की पहचान 
हो सके।

बाईको ंकी िभड़त, तीन की मौत
मंदसौर जिले के नारायणगढ़ थाना क्षेत्र में पिपलियामंडी-मनासा मार्ग पर शुक्रवार शाम करीब 
4:30 बजे दो मोटरसाइकिलों की आमने-सामने हुई जोरदार भिड़ंत में तीन लोगों की मौत हो 
गई, जबकि एक महिला गंभीर रूप से घायल हो गई। हादसे में जान गंवाने वाले तीनों व्यक्ति 
नीमच जिले से हैं, जिससे घटना की जानकारी नीमच क्षेत्र में भी पहुंचते ही शोक का माहौल 
बनगया।प्राप्त जानकारी के अनुसार,पिपलियामंडी-मनासा मार्ग पर नारायणगढ़ के समीप एक 
मोटरसाइकिल पर पुष्कर और उनकी पत्नी रेखा सवार थे। वहीं दूसरी मोटरसाइकिल पर सावन 
निवासी बबलू पिता राजमल बावरी और जितेंद्र पिता राजमल बावरी सवार थे। इसी दौरान दोनों 
मोटरसाइकिलों की आमने-सामने जोरदार टक्कर हो गई। हादसा इतना भीषण था कि बबलू पिता 
राजमल बावरी, जितेंद्र पिता राजमल बावरी और रावजी पिपलिया निवासी पुष्कर की मौत हो गई। 
वहीं पुष्कर की पत्नी रेखा गंभीर रूप से घायल हो गईं। घायल महिला को नारायणगढ़ सामुदायिक 
स्वास्थ्य केंद्र ले जाया गया, जहां प्राथमिक उपचार के बाद उनकी गंभीर स्थिति को देखते हुए 
जिला अस्पताल मंदसौर रेफर किया गया। हादसे की सूचना मिलते ही नारायणगढ़ थाना पुलिस की 
मोबाइल टीम और डायल-112 मौके पर पहुंची। पुलिस ने घटनास्थल का जायजा लेकर मामले 
की जांच शुरू कर दी है।नारायणगढ़ थाना प्रभारी राजेंद्र पंवार ने बताया कि पिपलियामंडी-मनासा 
मार्ग पर दो मोटरसाइकिलों की आमने-सामने टक्कर हुई है। हादसे में तीन लोगों की मौत हुई है, 
जबकि एक महिला घायल हुई हैं। दुर्घटना के कारणों की जांच की जा रही है।

मेकअप आर्टिस्ट की सड़क हादसे में मौत 
भंवरकुआ ंजा रही विशाखा को पिगडंबर के पास अज्ञात ट्रक ने मारी टक्कर

स्वतंत्र लोकतंत्र । संवाददाता 
पीथमपुर

कागं्रेसजनो ंने किया महापुरुषो ंको नमन 
जिला कागं्रेस कार्यालय में आयोजित हुआ 

कार्यक्रम, प्रतिमा पर किया माल्यार्पण 

राष्ट्रपिता महात्मा गांधी एवं पूर्व प्रधानमंत्री 
लाल बहादुर शास्त्री की जयंती के अवसर 
पर 2 अक्टूबर को शहर कांग्रेस कमेटी 
मंदसौर द्वारा जिला कांग्रेस कार्यालय में 
कार्यक्रम आयोजित कर दोनों महापुरुषों 
का स्मरण किया गया।
कार्यक्रम की शुरुआत महात्मा गांधी एवं लाल 
बहादुर शास्त्री के चित्रों पर माल्यार्पण कर की 
गई। इस अवसर पर जिला कांग्रेस अध्यक्ष 
महेंद्र सिंह गुर्जर, पूर्व मंत्री नरेंद्र जी नाहटा, पूर्व 
विधायक नवकृष्ण पाटिल, पुष्पा भारती, पूर्व 
जिला अध्यक्ष प्रकाश जी भटनागर, मंजीत सिंह 
टुटेजा, अजय लोढ़ा, दीपक सिंह गुर्जर, त्रिदेव 
पाटीदार, तरुण खींची सहित वरिष्ठ कांग्रेसजनों 
ने दोनों महापुरुषों के जीवन, विचारों और देश 
के प्रति उनके योगदान पर प्रकाश डाला। 
वक्ताओं ने कहा कि वर्तमान समय में महात्मा 
गांधी के सत्य, अहिंसा और सद्भाव के विचारों 
की प्रासंगिकता और अधिक बढ़ गई है। देश 
में होने वाले अनेक जनआंदोलनों में गांधीवादी 

विचारों की प्रेरणा दिखाई देती है। वहीं, लाल 
बहादुर शास्त्री की सादगी, नैतिकता और राष्ट्र 
के प्रति समर्पण को याद करते हुए उनके प्रसिद्ध 
नारे ‘जय जवान-जय किसान’ तथा किसानों 
के सम्मान और हरित क्रांति में उनके योगदान 
को भी स्मरण किया गया। कांग्रेसजन गांधी 
चौराहा पहुंचे, जहां राष्ट्रपिता महात्मा गांधी 
की प्रतिमा पर माल्यार्पण कर उन्हें श्रद्धांजलि 
अर्पित की गई। 

स्वतंत्र लोकतंत्र । संवाददाता 
मंदसौर

स्वागत किया
पीथमपुर। रघुवंशी समाज के प्रदेश महामंत्री 
जीवन रघुवंशी ने गुरुवार को पूर्व प्रदेश 
अध्यक्ष बीडी शर्मा से सौजन्य मुलाकात की। 
इस दौरान समाज के युवाओं को सामाजिक 
गतिविधियों से जोड़ने, सामाजिक योजनाओं 
को आगे बढ़ाने तथा पीथमपुर क्षेत्र के विकास 
से जुड़े विभिन्न विषयों पर चर्चा की गई। 
मुलाकात के दौरान जीवन रघुवंशी एवं 
उपस्थित समाजजनों ने बीडी शर्मा का दुपट्टा 
पहनाकर स्वागत एवं सम्मान किया। साथ ही 
उन्हें पीथमपुर आगमन के लिए आमंत्रित करते 
हुए क्षेत्र में आने का आग्रह किया गया।

स्कू ल तक पीछा कर नाबालिग से अश्लील टिप्पणी
आरोपी यवुक गिरफ्तार; भेजा जेल 

पीथमपुर थाना सेक्टर-01 पुलिस 
ने नाबालिग बालिका का पीछा कर 
अशोभनीय टिप्पणी करने के मामले 
में त्वरित कार्रवाई करते हुए 24 वर्षीय 
आरोपी को गिरफ्तार कर जेल भेज 
दिया है। पुलिस के अनुसार पीड़िता की 
शिकायत पर थाना सेक्टर-01 में आरोपी 
के विरुद्ध भारतीय न्याय संहिता की धारा 
75(2), 78(2), 79, 351(2) तथा 
लैंगिक अपराधों से बालकों का संरक्षण 
अधिनियम की धारा 11(i)/12 एवं 
11(iv)/12 के तहत प्रकरण पंजीबद्ध 
कर विवेचना प्रारंभ की गई थी।
शिकायत में आरोप है कि आरोपी पीड़िता के 
स्कूल एवं अन्य स्थानों पर आने-जाने के 
दौरान लगातार उसका पीछा करता था और 
आपत्तिजनक व अश्लील टिप्पणियां करता 
था, जिससे पीड़िता भयभीत थी। मामले की 

गंभीरता को देखते हुए पुलिस अधीक्षक धार 
श्री सचिन शर्मा के निर्देशन, अतिरिक्त पुलिस 
अधीक्षक सुश्री पारुल बेलापुरकर, नगर पुलिस 
अधीक्षक पीथमपुर तथा थाना प्रभारी सेक्टर-
01 के मार्गदर्शन में विशेष टीम गठित की गई। 
टीम ने सतत प्रयासों के बाद आरोपी रोहित 
पटेल पिता बसंत कुमार पटेल (24 वर्ष) को 
1 अक्टूबर को गिरफ्तार किया। आरोपी मूलतः 
ग्राम महगुवा, पोस्ट बंधा, तहसील तेंदूखेड़ा, 

जिला नरसिंहपुर का निवासी है, जो वर्तमान 
में छत्रछाया कॉलोनी, पीथमपुर में निवासरत 
था। वैधानिक कार्रवाई पूर्ण करने के उपरांत 
आरोपी को माननीय न्यायालय के समक्ष पेश 
किया गया, जहां से उसे जिला जेल धार भेज 
दिया गया है। कार्रवाई में निरीक्षक प्रवीण 
ठाकरे, उपनिरीक्षक दशरथसिंह मंडलोई एवं 
प्रधान आरक्षक अनिल द्विवेदी की सराहनीय 
भूमिका रही।

स्वतंत्र लोकतंत्र । संदीप सेन 
पीथमपुर

करोड़ों  की वन भूमि पर 3 
माह तक बनती रही सड़क 
पीथमपुर के संजय जलाशय क्षेत्र में वन 
विभाग की बड़ी लापरवाही सामने आई 
है। शासकीय वन घास बीड़ की करोड़ों 
रुपये मूल्य की भूमि पर अवैध रूप 
से सड़क बना दी गई और करीब तीन 
महीने तक वह सड़क बनी रही, लेकिन 
वन विभाग के मैदानी अमले को इसकी 
भनक तक नहीं लगी। मामला डीएफओ 
धार विजयनंथम टी.आर. तक पहुंचने के 
बाद वन विभाग हरकत में आया और 
जेसीबी लेकर मौके पर पहुंचकर सड़क 
को उखाड़ दिया।
जानकारी के अनुसार संजय जलाशय की वन 
घास बीड़ भूमि पर सड़क निर्माण की शिकायत 
एक नागरिक ने डीएफओ से की थी। इसके 
बाद वन विभाग की टीम मौके पर पहुंची और 
अवैध रूप से बनाई गई सड़क को हटाया गया। 
मामला सामने आने के बाद अब रेंजर सचिन 
सहदे, डिप्टी रेंजर संतोष उपाध्याय और बीट 
गार्ड की कार्यप्रणाली पर सवाल खड़े हो रहे हैं। 
सड़क निर्माण एक-दो घंटे का काम नहीं है। 
इसमें मशीनें, डंपर और मजदूर लगते हैं। तीन 
महीने तक निर्माण का पता न चलना विभाग की 
निगरानी व्यवस्था पर गंभीर सवाल है।

पाइपलाइन और कॉलोनी के 
लिए रास्ते की चर्चा

शिकायतकर्ता ने वन भूमि से पानी की 
पाइपलाइन डालने का भी आरोप लगाया है। 
इस पर रेंजर सचिन सहदे का कहना है कि 
संबंधित व्यक्ति को शासकीय भूमि से बेदखल 
कर समझाइश दी गई है और सड़क होटल 
संचालक द्वारा बनाई गई थी। उन्होंने कहा कि 

हर मामले में पीओआर जारी करना जरूरी नहीं 
होता। स्थानीय स्तर पर चर्चा है कि वन भूमि के 
पास होटल संचालक की निजी जमीन है, जहां 
भविष्य में कॉलोनी विकसित करने की तैयारी 
है। इसी के लिए वन भूमि से रास्ता निकाले 
जाने की आशंका जताई जा रही है, हालांकि 
इसकी स्वतंत्र पुष्टि नहीं हुई है। शिकायतकर्ता 
का आरोप है कि सड़क तो हटा दी गई, लेकिन 
मौके पर लगी तार फेंसिंग अब भी मौजूद है। 
उसने डीएफओ से स्वयं मौके पर आकर 
निरीक्षण की मांग की है।

एसडीओ के बयान में 
विरोधाभास

तो वहीं मामले में एसडीओ सुरेश बरोले के 
बयान को लेकर भी सवाल उठ रहे हैं। पहले 
उन्होंने मामले की जानकारी से इनकार किया, 
बाद में कहा कि डिप्टी रेंजर संतोष उपाध्याय 
ने बताया था कि लोगों ने आने-जाने के लिए 
रास्ता बनाया था, जिसे तोड़ दिया गया है। 
बयानों में यह अंतर विभाग की कार्रवाई पर 
और सवाल खड़ा करता है। अब जांच का 
विषय यह है कि सड़क किसने बनवाई, कितनी 
वन भूमि प्रभावित हुई, पाइपलाइन किसने डाली 
और निर्माण के दौरान मैदानी अमला कहां था? 
क्या निर्माण में उपयोग हुई जेसीबी-डंपर पर 
कार्रवाई होगी या मामला सिर्फ सड़क हटाने 
तक ही सीमित रहेगा?

स्वतंत्र लोकतंत्र । संदीप सेन 
पीथमपुर

हर मकान को मिलेगी डिजिटल पहचान
स्वतंत्र लोकतंत्र। पीथमपुर। औद्योगिक नगरी पीथमपुर अब देश की नई डिजिटल डाक 
व्यवस्था से जुड़ने जा रहा है। डाक विभाग और भारतीय अंतरिक्ष अनुसंधान संगठन (इसरो) 
के संयुक्त प्रयास से शहर के प्रत्येक मकान के लिए अलग डिजिटल पिन कोड तैयार करने की 
प्रक्रिया शुरू की जा रही है। बताया जा रहा है कि मध्यप्रदेश में इस अभिनव प्रयोग की शुरुआत 
पीथमपुर से की जा रही है। नई व्यवस्था के तहत शहर के हर मकान और प्रतिष्ठान को उसकी 
भौगोलिक स्थिति (जियो-लोकेशन) के आधार पर एक विशिष्ट डिजिटल पहचान दी जाएगी। 
इससे किसी भी पते को अधिक सटीकता से ट्रेस किया जा सकेगा, जिससे डाक वितरण प्रणाली 
अधिक तेज, सटीक और व्यवस्थित होगी। डिजिटल पिन कोड तैयार करने के लिए डाक विभाग 
के कर्मचारी और पोस्टमैन शहर के विभिन्न वार्डों और कॉलोनियों में घर-घर जाकर सर्वे करेंगे। 
इस दौरान मकान की फोटो और संबंधित जानकारी एकत्र की जाएगी। विभाग ने नागरिकों से 
अपील की है कि वे इस कार्य में सहयोग करें। पीथमपुर में तेजी से नई कॉलोनियों और आवासीय 
क्षेत्रों का विस्तार हो रहा है। ऐसे में नए पतों को खोजने में डाककर्मियों को कठिनाई का सामना 
करना पड़ता है। डिजिटल पहचान व्यवस्था लागू होने के बाद यह समस्या काफी हद तक खत्म हो 
जाएगी। अधिकारियों ने स्पष्ट किया है कि नई व्यवस्था से वर्तमान 6 अंकों का पिन कोड समाप्त 
नहीं होगा। पारंपरिक पिन कोड किसी बड़े क्षेत्र को दर्शाता है।            

बजुरु्ग का शव मिला
स्वतंत्र लोकतंत्र। इंदौर। सदर बाजार 
थाना क्षेत्र में बुधवार को उस समय सनसनी 
फैल गई, जब सदर बाजार स्थित मकान में 
बुजुर्ग वलीउल्लाह मुल्तानी का शव संदिग्ध 
परिस्थितियों में मिला। वलीउल्लाह इंदौर जिला 
न्यायालय में अधिवक्ताओं की टेबलों पर 
साफ-सफाई सहित छोटे-मोटे काम करते थे। 
शव मिलने के बाद आसपास के लोगों और 
परिजनों ने हत्या की आशंका जताई है। पुलिस 
ने शव को पोस्टमार्टम के लिए भेजकर मामले 
की जांच शुरू कर दी है। मृत्यु का वास्तविक 
कारण पोस्टमार्टम रिपोर्ट आने के बाद स्पष्ट 
होने की संभावना है। वे दो वर्षों से अपने 
मकान को खाली कराने के लिए प्रशासनिक 
अधिकारियों के चक्कर लगा रहे थे।

सेवा संकल्प एवं स्वच्छता ही सेवा अभियान के 

तहत एकलव्य परिसर में चला स्वच्छता अभियान
झाड़ू लगाकर दिया स्वच्छता का संदेश, किया वकृ्षारोपण

गांधी जयंती के उपलक्ष्य में सेवा संकल्प 
एवं स्वच्छता ही सेवा अभियान के तहत 
एकलव्य परिसर, हाउसिंग बोर्ड कॉलोनी 
में स्वच्छता अभियान आयोजित किया 
गया। अभियान में कैबिनेट मंत्री श्री नागर 
सिंह चौहान, क्षेत्रीय सांसद श्रीमती अनिता 
नागरसिंह चौहान एवं जोबट विधायक 
श्रीमती सेना महेश पटेल ने सहभागिता 
करते हुए स्वयं झाड़ू लगाई और आमजनों 
को स्वच्छता के प्रति जागरूक किया। इस 
दौरान परिसर में वृक्षारोपण कर पर्यावरण 
संरक्षण एवं हरित आलीराजपुर का संदेश 
भी दिया गया।
अभियान के दौरान प्लास्टिक मुक्त भारत 
का संदेश देते हुए नागरिकों से प्लास्टिक का 
उपयोग कम करने था स्वच्छता को दैनिक 
जीवन का हिस्सा बनाने की अपील की गई। 
इस दौरान कैबिनेट मंत्री नागर सिंह चौहान ने 
कहा कि महात्मा गांधी जी ने जिस स्वच्छ और 
स्वस्थ भारत का सपना देखा था, उसे साकार 
करना केवल सरकार की जिम्मेदारी नहीं, 
बल्कि प्रत्येक नागरिक की सामूहिक जिम्मेदारी 
है। स्वच्छता किसी एक दिन का अभियान 
नहीं, बल्कि हमारी नियमित जिम्मेदारी और 
जीवनशैली का हिस्सा होना चाहिए। उन्होंने 
कहा कि स्वच्छता की शुरुआत हमें अपने 
घर से करनी होगी और इसके बाद अपने 
मोहल्ले, गांव और शहर को स्वच्छ रखने में 
सक्रिय भूमिका निभानी होगी। हम स्वयं अपने 
आसपास गंदगी न करें और दूसरों को भी 

स्वच्छता के लिए प्रेरित करें। यही महात्मा गांधी 
जी के स्वच्छता के विचारों को वास्तविक रूप 
में अपनाने का सार्थक प्रयास होगा। मंत्री श्री 
चौहान ने कहा कि प्लास्टिक का कम से कम 
उपयोग कर हम पर्यावरण को सुरक्षित रखने 
के साथ प्लास्टिक मुक्त भारत के संकल्प में 
अपना योगदान दे सकते हैं। 
नागरिक कचरे को निर्धारित स्थान पर ही डालें, 
गीले एवं सूखे कचरे को अलग रखें तथा 
सार्वजनिक स्थानों की स्वच्छता बनाए रखने 
में सहयोग करें। उन्होंने कहा कि स्वच्छ शहर 
ही स्वस्थ नागरिकों की पहचान है। यदि प्रत्येक 
व्यक्ति यह संकल्प ले कि वह न तो स्वयं गंदगी 
करेगा और न ही किसी अन्य को गंदगी करने 
देगा, तो हमारा आलीराजपुर स्वच्छ, सुंदर 
और स्वस्थ शहर बन सकता है। वृक्षारोपण के 
अवसर पर उन्होंने कहा कि स्वच्छता के साथ 

पर्यावरण संरक्षण भी हमारी प्राथमिक जिम्मेदारी 
है। अधिक से अधिक पौधे लगाकर और उनकी 
देखभाल कर हम आने वाली पीढ़ियों के लिए 
स्वच्छ हवा और बेहतर पर्यावरण सुनिश्चित 
कर सकते हैं। स्वच्छता और हरियाली एक-
दूसरे के पूरक हैं तथा दोनों के लिए समाज 
की सामूहिक सहभागिता आवश्यक है। इस 
अवसर पर जनप्रतिनिधियों एवं उपस्थित 
नागरिकों ने स्वच्छता और पर्यावरण संरक्षण 
का संदेश देते हुए अभियान में सहभागिता की। 
सभी ने स्वच्छता का संकल्प लेकर शपथ भी 
ग्रहण की। इस दौरान अपर कलेक्टर सोहन 
कनास, अनुविभागीय अधिकारी निधि मिश्रा, 
तहसीलदार मंजू डावर, नगर पालिका अधिकारी 
निशिकांत शुक्ला साहित जिला प्रशासन एवं 
नगर पालिका के अधिकारी कर्मचारी उपस्थित 
थे ।

स्वतंत्र लोकतंत्र । संवाददाता 
आलीाराजपुर

संपादकीय....
सुप्रीम कोर्ट तक मचा चुनावी घमासान 

वैश्विक स्तरपर भारत में 2 अक्टूबर का दिन राष्ट्रपिता महात्मा गांधी और पूर्व प्रधानमंत्री लाल 
बहादुर शास्त्री की जयंती के रूप में सत्य, अहिंसा,सादगी, लोकतांत्रिक मूल्यों और सार्वजनिक 
जीवन में नैतिकता की याद दिलाता है। किंतु 2 अक्टूबर 2026 को देश के राजनीतिक एवं 
संवैधानिक परिदृश्य में एक ऐसा घटनाक्रम सामने आया है,जिसने भारतीय चुनाव व्यवस्था 
की पारदर्शिता, निर्वाचन आयोग की संस्थागत स्वतंत्रता और करोड़ों मतदाताओं के मताधिकार 
को राष्ट्रीय बहस के केंद्र में ला खड़ा किया है।देश के मुख्य चुनाव आयुक्त के विरुद्ध 
इस्तीफे,जवाबदेही और विशेष गहन पुनरीक्षण (एसआईआर ) प्रक्रिया की जांच की मांग को 
लेकर विभिन्न राजनीतिक दलों,युवा संगठनों और नागरिक समूहों ने विरोध प्रदर्शन आयोजित 
किए हैं। इस घटनाक्रम का सबसे महत्वपूर्ण पहलू यह है कि विवाद अब केवल राजनीतिक 
आरोप-प्रत्यारोप तक सीमित नहीं रहाबल्कि सर्वोच्च न्यायालय में भी पहुंच चुका है।मैं एडवोकेट 
किशन सनमुखदास भावनाना गोंदिया महाराष्ट्र मीडिया के हवाला से रिसर्च कर  इस आर्टिकल 
के माध्यम से यह बताना चाहूंगा क़ि आखिर क्या है ज्ञानेश कुमार से जुड़ा पूरा विवाद? विवाद 
का मूल चुनाव आयोग द्वारा मतदाता सूचियों के विशेष गहन पुनरीक्षण अर्थात एसआईआर की 
प्रक्रिया और इस दौरान लिए गए निर्णयों को लेकर है। इस प्रक्रिया का घोषित प्रशासनिक उद्देश्य 
मतदाता सूची को अद्यतन करना,मृत एवं स्थानांतरित मतदाताओं की प्रविष्टियों की जांच करना, 
डुप्लीकेट नामों को हटाना और पात्र नए मतदाताओं को शामिल करना है।लेकिन आलोचकों 
का आरोप है कि प्रक्रिया के दौरान दस्तावेजों की आवश्यकताओं,नाम हटाने की पद्धति,फॉर्म-6 
में बदलाव और डिजिटल प्रणालियों के संचालन को लेकर गंभीर सवाल उत्पन्न हुए हैं।  
साथियों,याचिकाकर्ताओं ने आरोप लगाया है कि लगभग 13 करोड़ नाम मतदाता सूचियों से 
हटाए गए हैं।यह आंकड़ा याचिकाओं और रिपोर्टों में उठाया गया दावा है,इसे स्वतः13 करोड़ 
पात्र मतदाताओं के मताधिकार से वंचित होने का प्रमाण नहीं माना जा सकताविवाद को और 
गंभीरता तब मिली जब मीडिया रिपोर्टों में सामने आया कि चुनाव आयुक्त सुखबीर सिंह संधू 
और विवेक जोशी ने पिछले लगभग दस महीनों में आयोग की कुछ प्रक्रियाओं और निर्णयों पर 
कम से कम 14 अवसरों पर आपत्तियां दर्ज की थीं। रिपोर्टों में फॉर्म-6, मतदाता सूची में नाम 
जोड़ने-हटाने तथा एसआईआर से संबंधित प्रक्रियाओं का उल्लेख किया गया। हालांकि चुनाव 
आयोग ने अपने निर्णयों को संस्थागत प्रक्रिया के अनुरूप बताया है। इसलिए इन आपत्तियों को 
स्थापित अनियमितता के बजाय जांच और स्पष्टीकरण की आवश्यकता वाले तथ्यों के रूप 
में देखना सटीकता से  उचित होगा।  साथियों बात अगर हम सर्वोच्च न्यायालय में 5 अक्टूबर 
की सुनवाई क्यों महत्वपूर्ण? इसको समझने की करें तो इस विवाद में 5 अक्टूबर 2026 को 
प्रस्तावित सर्वोच्च न्यायालय की सुनवाई विशेष महत्व रखती है। मीडिया में उपलब्ध समाचार 
रिपोर्टों के अनुसार, मुख्य न्यायाधीश सहित तीन सदस्यों की पीठ के समक्ष संबंधित याचिकाओं 
पर सुनवाई निर्धारित है। याचिकाओं में यह प्रश्न उठाया गया है कि क्या मुख्य चुनाव आयुक्त ने 
आयोग के अन्य सदस्यों की आवश्यक सहमति के बिना एसआईआर संबंधी महत्वपूर्ण निर्णय 
लिए और क्या ऐसे निर्णय संवैधानिक तथा वैधानिक प्रक्रियाओं के अनुरूप थे।याचिकाकर्ताओं 
ने कथित एकतरफा निर्देशों, दिशानिर्देशों और सॉफ्टवेयर में किए गए बदलावों को अवैध घोषित 
करने की मांग की है।     

विशाल स्वच्छता एवं श्रमदान हुअा आयोजित
पर्यावरण संरक्षण हमारी प्राथमिक-कें द्रीय मंत्री

सेवा संकल्प अभियान अभियान 
अंतर्गत आयोजित सेवा मेरा योगदान 
अभियान के तहत 2 से 10 अक्टूबर 
तक विभिन्न गतिविधियां का आयोजन 
किया जा रहा है। इसी कड़ी में राष्ट्रपिता 
महात्मा गांधी एवं पूर्व प्रधानमंत्री लाल 
बहादुर शास्त्री की जयंती के अवसर 
पर 2 अक्टूबर 2026 को नगर पालिका 
परिषद, धार के तत्वावधान में "सेवा 
संकल्प अभियान" (17 सितंबर से 17 
अक्टूबर) के अंतर्गत देवी सागर तालाब 
परिसर में विशाल स्वच्छता, श्रमदान एवं 
पौधारोपण कार्यक्रम का आयोजन किया 
गया। "सेवा से समृद्ध भारत - सेवा मेरा 
योगदान" तथा "छोटा सा प्रयास, बड़ा 
परिवर्तन" के संदेश के साथ आयोजित 
इस कार्यक्रम में प्रशासनिक अधिकारियों, 
जनप्रतिनिधियों, सफाई कर्मियों और आम 
नागरिकों ने बढ़-चढ़कर सहभागिता की।

कार्यक्रम की मुख्य अतिथि केंद्रीय महिला एवं 
बाल विकास राज्य मंत्री सावित्री ठाकुर ने 
अपने संबोधन में कहा कि केवल एक दिन 
की सफाई से स्वच्छता नहीं आती, इसे हमें 
अपनी दैनिक दिनचर्या और आदत में ढालना 
होगा। उन्होंने जल और पर्यावरण संरक्षण पर 
विशेष जोर देते हुए कहा कि जल ही जीवन है 
और वृक्षारोपण तथा स्थानीय जल स्रोतों को 
सुरक्षित रखना हम सभी का नैतिक दायित्व है 
केंद्रीय मंत्री ने प्रधानमंत्री नरेंद्र मोदी के 'स्वच्छ 
भारत' अभियान का उल्लेख करते हुए कहा 
कि सार्वजनिक संपत्तियों और ऐतिहासिक 
धरोहरों की स्वच्छता बनाए रखना प्रत्येक 
नागरिक का कर्तव्य है। उन्होंने नगर पालिका 

परिषद को देवी सागर तालाब परिसर में सतत् 
स्वच्छता सुनिश्चित करने हेतु कर्मचारियों 
की नियुक्ति और जन-जागरूकता के लिए 
साउंड सिस्टम/माइक लगाने को कहा। साथ 
ही, उन्होंने सभी से प्रतिदिन योग करने, स्वस्थ 
रहने तथा नियमित पौधारोपण का संकल्प लेने 
का आह्वान किया। इस अवसर पर विधायक 
नीना वर्मा ने स्वच्छता एवं नशामुक्ति के 
लिए प्रेरित किया। कार्यक्रम में उपस्थित सभी 
जनप्रतिनिधियों, अधिकारियों, कर्मचारियों एवं 
नागरिकों ने स्वच्छता को अपनी दिनचर्या में 
शामिल करने के साथ-साथ समाज को नशा 
मुक्त बनाने और स्वयं भी नशा न करने की 
सामूहिक शपथ ली।

संकल्प साकार करने का दिया गया संदेश

प्रधानमंत्री नरेन्द्र मोदी के जन्मदिवस 
को सेवा के रूप में मनाने के लिए सेवा 
संकल्प अभियान 17 सितंबर से 17 
अक्टूबर तक चलाया जा रहा हैं। इसी 
कड़ी में 2 अक्टूबर से 10 अक्टूबर तक 
सेवा मेरा योगदान अभियान का आयोजन 
किया जा रहा है। इसी अवसर पर शुक्रवार 
को वन विभाग, जिला धार द्वारा पुलिस 
लाइन परिसर, धार में विशेष पौधारोपण 
कार्यक्रम का आयोजन किया गया।
कार्यक्रम में मुख्य अतिथि केंद्रीय महिला एवं 
बाल विकास राज्य मंत्री व सांसद सावित्री 

ठाकुर ने पौधारोपण कर पर्यावरण संरक्षण 
का संदेश दिया। इस अवसर पर उन्होंने 
पर्यावरण संरक्षण तथा 'हरित धार' के संकल्प 
को साकार करने का संदेश देते हुए आम 
नागरिकों से अधिकाधिक वृक्ष लगाने और 
उनकी निरंतर देखभाल व सुरक्षा करने का 
आह्वान किया। पौधारोपण के दौरान अतिथियों 
ने कहा कि प्राकृतिक संतुलन बनाए रखने के 
लिए वृक्षारोपण अत्यंत आवश्यक है। वन 
विभाग द्वारा आयोजित इस पहल के माध्यम 
से नागरिकों को अपने आसपास के वातावरण 
को स्वच्छ, सुंदर और हरा-भरा बनाए रखने के 
लिए प्रेरित किया गया। विधायक नीना विक्रम 
वर्मा, कलेक्टर राजीव रंजन मीना सहित वन 
विभाग सहित अन्य लोग मौजूद थे।      

स्वतंत्र लोकतंत्र । संवाददाता 
धार

गाधंी के पथ पर कदम: उद्देश्यपूर्ण ढंग से मनाई गई गाधंी जयंती 
सेवा, स्वच्छता और सामुदायिक सहभागिता वाले कार्यक्रम आयोजित  

NTPC खरगोन में राष्ट्रपिता महात्मा 
गांधी की जयंती के साथ-साथ लाल 
बहादुर शास्त्री की जयंती भी श्रद्धापूर्वक 
मनाई गई। इस अवसर पर महात्मा 
गांधी के आदर्शों तथा सेवा, स्वच्छता 
और सामुदायिक सहभागिता की उनकी 
भावना को प्रतिबिंबित करने वाले विभिन्न 
कार्यक्रम आयोजित किए गए। कार्यक्रम 
में केशब चंद्र सिन्हा राय, HOP खरगोन, 
अशोक कुमार मिश्रा, GM (O&M), 
सी. राजीव, GM (Operation & 
FM), देबामित्रा सिन्हा राय, अध्यक्ष, 
अहिल्या महिला मंडल, सहित संध्या 
मिश्रा एवं गीता राजीव की गरिमामयी 

उपस्थिति रही।
समारोह की शुरुआत प्रभात फेरी से हुई, जिसमें 
एक गायन दल ने भक्ति गीतों की प्रस्तुति से पूरे 
टाउनशिप में उत्साह और उमंग का वातावरण 
बनाया।इस दौरान टाउनशिप के विभिन्न मार्गों 
एवं चौक-चौराहों का उद्घाटन किया गया, 
जिनमें महात्मा गांधी मार्ग, अहिल्याबाई मार्ग, 
विधान चंद्र रॉय मार्ग, महात्मा गांधी चौक एवं 
शिवालिक चौक शामिल रहे। इसके पश्चात 
एम.जी. शौर्य स्टेडियम में महात्मा गांधी की 
प्रतिमा का अनावरण किया गया। कार्यक्रम 
में राष्ट्रगीत एवं राष्ट्रगान का सामूहिक गायन 
हुआ। उपस्थित जनसमूह को संबोधित करते 
हुए HOP ने दैनिक जीवन में गांधीवादी मूल्यों 
प्एवं शास्त्री जी के मूल्यों की रासंगिकता 
तथा समाज एवं पर्यावरण के प्रति सामूहिक 

जिम्मेदारी के महत्व पर प्रकाश डाला। NTPC खरगोन में गांधी जयंती समारोह ने श्रद्धांजलि, सामुदायिक सहभागिता, पर्यावरण संरक्षण एवं स्वस्थ 
जीवनशैली का सुंदर समन्वय प्रस्तुत करते हुए राष्ट्रपिता के आदर्शों को आत्मसात करने का संदेश दिया।

स्वतंत्र लोकतंत्र । संवाददाता 
बड़वाह

जीवंतता का संचार किया
कार्यक्रम में बच्चों एवं महिलाओं द्वारा प्रस्तुत 
सांस्कृतिक कार्यक्रमों ने समारोह में उत्साह 
और जीवंतता का संचार किया। वहीं, ‘एक 
पेड़ मां के नाम’ पहल के अंतर्गत पौधारोपण 
कर पर्यावरण संरक्षण के प्रति प्रतिबद्धता 
दोहराई गई। इस अवसर पर स्पोर्ट्स काउंसिल 
कार्यालय का उद्घाटन भी किया गया, जो 
टाउनशिप में खेल, फिटनेस और सामुदायिक 
सहभागिता को बढ़ावा देने की दिशा में एक 
और महत्वपूर्ण कदम है। जिसमें सामाजिक 
समरसता, सद्भाव और भाईचारे का संदेश 
दिया गया।

स्वतंत्र लोकतंत्र । संवाददाता 
धार

शताय ुवर्ष पूर्ण कर चुके वृद्धजनो ंसहित बुजरु्गों का किया सम्मान 

अतंर्राष्ट्रीय वदृ्धजन दिवस पर अंबडेकर पार्क  में हुआ वहृद आयोजन 

राष्ट्रपिता महात्मा गांधी एवं पूर्व प्रधानमंत्री 
स्वर्गीय लाल बहादुर शास्त्री की जयंती के 
अवसर पर शुक्रवार नगर पालिका परिषद 
खरगोन द्वारा नगरपालिका कार्यालय 
भवन स्थित गांधी उद्यान में कार्यक्रम 
आयोजित किया गया। इसके अलावा 
कार्यक्रम में क्षेत्रीय विधायक बालकृष्ण 
पाटीदार, नगरपालिका अध्यक्ष छाया 
अरुण जोशी, उपाध्यक्ष भोलू कर्मा सहित 
सभापति, पार्षदगण, पार्षद प्रतिनिधि, 
एल्डरमेन एवं अन्य जनप्रतिनिधियों ने 
महात्मा गांधी एवं लाल बहादुर शास्त्री 
जी की प्रतिमा का पूजन-अर्चन कर 
माल्यार्पण किया।
इस अवसर पर विधायक बालकृष्ण पाटीदार ने 

कहा कि महात्मा गांधी ने जिस भारत का सपना 
देखा था, उसमें केवल राजनीतिक आजादी 
ही नहीं, बल्कि स्वच्छ एवं विकसित देश की 
भी कल्पना थी। उन्होंने कहा कि अब हमारा 
कर्तव्य है कि स्वच्छता को अपनाकर देश की 
सेवा में योगदान दें।

परिवार एवं समुदाय को 
नशामुक्त बनाने का संकल्प 

लिया
कार्यक्रम में उपस्थित जनप्रतिनिधियों, 
अधिकारी-कर्मचारियों एवं नागरिकों ने ‘‘एक 
कदम स्वच्छता की ओर’’ तथा ‘‘नशामुक्त 
भारत अभियान’’ के तहत शपथ ली। शपथ में 
प्रतिवर्ष 100 घंटे अर्थात प्रत्येक सप्ताह 2 घंटे 
श्रमदान कर स्वच्छता के संकल्प को साकार 
करने तथा नशामुक्त भारत अभियान के अंतर्गत 

स्वयं, परिवार एवं समुदाय को नशामुक्त बनाने 
का संकल्प लिया गया। स्वच्छ भारत मिशन 
2026 के अंतर्गत स्वच्छता के क्षेत्र में उत्कृष्ट 
कार्य करने वाले नगर पालिका परिषद के सफाई 
संरक्षकों को सम्मानित किया गया। 
इसके साथ ही ‘‘एक दिन, एक घंटा, एक 
साथ’’ श्रमदान अभियान के तहत नगर की 
जीवनदायिनी कुंदा नदी में स्वच्छता अभियान 
चलाकर जनप्रतिनिधियों एवं नगरपालिका 
अधिकारी-कर्मचारियों ने श्रमदान किया। 
कार्यक्रम में लोक निर्माण समिति सभापति 
धीरेंद्र सिंह चौहान, पार्षद जगन्नाथ सांवले, 
संतोष वर्मा, भागीरथ बड़ोले, एल्डरमेन सुनीता 
गांगले, अनिल गुप्ता, युवराज व्यास, पार्षद 
प्रतिनिधि दिनेश पाटीदार, युवा मंडल अध्यक्ष 
रवि वर्मा सहित अन्य जनप्रतिनिधि तथा नगर 
पालिका परिषद खरगोन के अधिकारी-कर्मचारी 
उपस्थित रहे।

स्वतंत्र लोकतंत्र । संवाददाता 
खरगोन

कलेक्टर ने ई-क्लास का किया निरीक्षण, 
बच्चों  के साथ बैठकर भविष्य पर की चर्चा  

दूरस्थ जनजातीय क्षेत्रों  में विद्यार्थियो ंकी शिक्षा गुणवत्ता की जाचं 

कलेक्टर गुरु प्रसाद ने जिले के दूरस्थ 
एवं जनजातीय बाहुल्य क्षेत्रों में संचालित 
ई-क्लास व्यवस्था का निरीक्षण कर 
विद्यार्थियों को मिल रही ऑनलाइन 
शिक्षा की गुणवत्ता का जायजा लिया। 
उन्होंने विभिन्न विद्यालयों में ई-कक्षा के 
माध्यम से संचालित हो रही कक्षाओं का 
अवलोकन किया तथा विद्यार्थियों से 
संवाद कर ई-क्लास से जुड़ी सुविधाओं 
की जानकारी ली।
जिले में 133 हाईस्कूलों में से 110 हाईस्कूल 
तथा 97 हायर सेकेण्डरी स्कूलों में से 90 हायर 
सेकेण्डरी स्कूलों में ई-क्लास संचालित की जा 
रही हैं। ई-क्लास के माध्यम से विद्यार्थियों 
को विषय विशेषज्ञ शिक्षकों द्वारा गुणवत्तापूर्ण 
अध्यापन कराया जा रहा है। कक्षा 12वीं के 
विद्यार्थियों को 12 विषय विशेषज्ञ शिक्षकों 
तथा कक्षा 10वीं के विद्यार्थियों को 10 विषय 
विशेषज्ञ शिक्षकों द्वारा अध्यापन कराया जा 
रहा है। कलेक्टर गुरु प्रसाद ने हायर सेकेण्डरी 
स्कूल घूघरियाखेड़ी, हायर सेकेण्डरी मोगरगांव, 
हायर सेकेण्डरी सरवर देवला तथा हाईस्कूल 
जामली में ई-क्लास व्यवस्था का निरीक्षण 

किया। निर्धारित समयानुसार दोपहर 12 बजे 
से 12:40 बजे तक हायर सेकेण्डरी स्तर पर 
रसायन शास्त्र तथा दोपहर 12:50 बजे से 1:30 
बजे तक हाईस्कूल स्तर पर गणित की कक्षा 
संचालित की गई। उन्होंने ऑनलाइन कक्षाओं 
की वीडियो क्वालिटी, कनेक्टिविटी एवं कक्षा 
संचालन की व्यवस्थाओं का जायजा लिया। 
निरीक्षण के दौरान कलेक्टर प्रसाद ने ई-क्लास 
में आने वाली तकनीकी एवं कनेक्टिविटी 
संबंधी समस्याओं की जानकारी ली। उन्होंने 
संबंधित अधिकारियों को वीडियो क्वालिटी 
एवं कनेक्टिविटी को बेहतर बनाने तथा 
सामने आ रही समस्याओं का शीघ्र निराकरण 
सुनिश्चित करने के निर्देश दिए। उन्होंने कहा 
कि दूरस्थ एवं जनजातीय क्षेत्रों के विद्यार्थियों 

को भी गुणवत्तापूर्ण शिक्षा के समान अवसर 
उपलब्ध कराना प्राथमिकता है। कलेक्टर श्री 
गुरु प्रसाद ने राजा शंकर शाह रघुनाथ शाह 
शासकीय सीनियर संयुक्त अ.ज.जा. बालक 
छात्रावास, खरगोन का भी निरीक्षण किया। इस 
दौरान उन्होंने छात्रावास में रह रहे बच्चों के 
साथ बैठकर आत्मीय संवाद किया और उनके 
भविष्य, शिक्षा तथा आगे की योजनाओं को 
लेकर चर्चा की। उन्होंने बच्चों से उनकी पढ़ाई 
एवं रुचि के संबंध में जानकारी लेते हुए उन्हें 
लक्ष्य निर्धारित कर मेहनत करने के लिए प्रेरित 
किया। कलेक्टर प्रसाद ने छात्रावास की भोजन 
व्यवस्था का भी निरीक्षण किया तथा भोजन की 
गुणवत्ता एवं स्वच्छता का जायजा लिया। साथ 
ही निर्देश दिए। 

स्वतंत्र लोकतंत्र । संवाददाता 
खरगोन

जिला कागं्रेस ने मनाई गाधंी-शा�त्री 
जयंती, पुष्पांजलि कर याद किए आदर्श 

जय जवान-जय किसान' का नारा दिया

जिला कांग्रेस कमेटी द्वारा आज राष्ट्रपिता 
महात्मा गांधी और पूर्व प्रधानमंत्री लाल 
बहादुर शास्त्री की जयंती पर पुष्पांजलि 
कार्यक्रम आयोजित किया गया।
मप्र कांग्रेस उपाध्यक्ष एवं पूर्व विधायक रवि 
जोशी ने कहा कि बापू ने देश को एक सूत्र 
में बांधकर 200 साल की गुलामी से मुक्त 
कराया, वहीं शास्त्री जी ने 'जय जवान-
जय किसान' का नारा देकर हरित क्रांति से 
देश को खाद्यान्न में आत्मनिर्भर बनाया। 

जिला अध्यक्ष रवि नाईक ने कहा कि बापू और 
शास्त्री जी ने आधुनिक भारत की नींव रखी, 
जिससे विश्व पटल पर भारत का विशिष्ट 
स्थान बना। संजय शर्मा, कादर बेग, जितेंद्र 
भावसार, नितेश मंडलोई, संजीव गांगुली, 
परसराम पाटीदार, राजेश खांडे, अमित ठक्कर, 
पारितोष व्यास, रामचन्द्र सोलंकी, राजू बांडी, 
विशाल कानूनगो, रवि सोंगर, संतोष पाटीदार, 
दीपक माधव सोनी, कुबेर जोशी, कैलाश 
प्रजापत, मुकेश गोले, राजेश भावसार लालू, 
विजय सोनी, शम्मी भाटिया, पराग जाधव, 
देवश्री मुजाल्दे, सरिता भावसार, आस्मां 
डावर, शबाना खान सहित कांग्रेसजी मौजूद थे। 

जनभागीदारी से स्वच्छता का संकल्प, नागरिको ं
ने लिया अभियान में सहभागिता का संकल्प 

महेश्वर में नर्मदा घाट पर वहृद स्वच्छता श्रमदान आयोजित 

मध्यप्रदेश शासन के निर्देशानुसार 2 से 
10 अक्टूबर 2026 तक संचालित ‘‘सेवा 
संकल्प अभियान’’ के अंतर्गत ‘‘सेवा 
मेरा योगदान’’ कार्यक्रम की शुरुआत की 
गई। इसी क्रम में नगर परिषद महेश्वर 
द्वारा प्रसिद्ध नर्मदा घाट पर वृहद स्वच्छता 
श्रमदान, प्लास्टिक मुक्त अभियान एवं 
नशामुक्ति अभियान चलाया गया।
नगर परिषद अध्यक्ष अलका गजराज यादव 
एवं मुख्य नगरपालिका अधिकारी प्रियंक 
पंड्या के मार्गदर्शन में आयोजित कार्यक्रम 
में निकाय के अधिकारी-कर्मचारियों के साथ 
स्थानीय नागरिकों एवं युवाओं ने उत्साहपूर्वक 
सहभागिता की। इस दौरान नर्मदा घाट एवं 
आसपास के क्षेत्र में स्वच्छता श्रमदान करते 
हुए कचरा एकत्र किया गया तथा नागरिकों 
को सार्वजनिक स्थलों एवं जलस्रोतों को 
स्वच्छ रखने का संदेश दिया गया। कार्यक्रम 
में उपस्थित नागरिकों एवं युवाओं को जीवन 
में नशा नहीं करने तथा दूसरों को भी नशे के 

दुष्प्रभावों के प्रति जागरूक करने का संकल्प 
दिलाया गया। साथ ही आसपास के नागरिकों 
को प्लास्टिक का उपयोग नहीं करने तथा 
स्वच्छता बनाए रखने के लिए समझाइश दी 
गई। इस अवसर पर नर्मदा तट की स्वच्छता 
के साथ स्वच्छता की शपथ भी दिलाई गई। 
जनभागीदारी से आयोजित इस अभियान में 
नागरिकों का सराहनीय सहयोग रहा। उपाध्यक्ष 

सचिन शर्मा, पार्षद स्वप्निल गुप्ता, एल्डरमैन 
जितेंद्र साकले, स्वच्छता मित्र एवं नगर परिषद 
के अधिकारी-कर्मचारी उपस्थित रहे। नगर 
परिषद द्वारा नागरिकों से अपील की गई कि वे 
अपने आसपास के जलस्रोतों एवं सार्वजनिक 
स्थानों को स्वच्छ रखने में सक्रिय भागीदारी 
निभाएं और ‘‘सेवा मेरा योगदान’’ अभियान 
को जनभागीदारी के माध्यम से सफल बनाएं।

स्वतंत्र लोकतंत्र । संवाददाता 
खरगोन

गाधंी जयंती पर सद्भावना शिविर में 
भेदभाव मिटाने की दिलाई शपथ 

जिला प्रशासन एवं जनजातीय कार्य 
विभाग द्वारा गांधी जयंती के अवसर 
पर ग्राम पंचायत बालवाड़ी प्रेम नगर में 
अस्पृश्यता निवारण एवं सद्भावना शिविर 
का आयोजन किया गया। कार्यक्रम 
के मुख्य अतिथि विधायक बालकृष्ण 
पाटीदार रहे।
कार्यक्रम का शुभारंभ अतिथियों द्वारा महात्मा 
गांधी, बाबा साहेब डॉ. भीमराव अंबेडकर एवं 
पूर्व प्रधानमंत्री लाल बहादुर शास्त्री के चित्र 

पर दीप प्रज्वलन एवं पुष्पमाला अर्पित कर 
किया गया। छात्रा कुमारी रितु नैय्यर एवं कुमारी 
स्नेहा चौहान द्वारा सरस्वती वंदना प्रस्तुत की 
गई। अस्पृश्यता निवारण विषय पर आयोजित 
निबंध एवं भाषण प्रतियोगिता में जिलेभर से 
चयनित 12 छात्र-छात्राओं ने सहभागिता 
की। प्रतियोगिता में उत्कृष्ट प्रदर्शन करने वाले 
विद्यार्थियों को मुख्य अतिथि विधायक द्वारा 
प्रमाण-पत्र एवं नगद राशि प्रदान कर पुरस्कृत 
किया गया। विधायक पाटीदार ने कहा कि 
प्रदेश और देश का विकास तभी संभव है, 
जब समाज में व्याप्त कुरीतियों एवं भेदभाव 
को समाप्त कर सभी मिल-जुलकर आगे बढ़ें।

स्वतंत्र लोकतंत्र । संवददाता 
खरगोन

स्वतंत्र लोकतंत्र । संवाददाता 
खरगोन



खरगोन, शनिवार 03 अक्टूबर 2026 06 खंडवा आसपास
पुलिस की लगातार धड़पकड़ जारी, बाईक भी की जब्त

अवैध मादक पदार्थों की तस्करी के 
खिलाफ चलाए जा रहे अभियान के तहत 
सीतामऊ पुलिस ने कार्रवाई करते हुए दो 
आरोपियों को 2 किलो 978 ग्राम अफीम 
के साथ गिरफ्तार किया है। जब्त अफीम 
की कीमत करीब 4 लाख 40 हजार रुपए 
बताई गई है। पुलिस ने आरोपियों के 
कब्जे से तस्करी में प्रयुक्त हीरो एचएफ 
डीलक्स बाइक भी जब्त की है।
पुलिस के अनुसार 30 सितंबर और 1 अक्टूबर 
की दरमियानी रात मादक पदार्थों की धरपकड़ 
के लिए थाना प्रभारी कमलेश प्रजापति के 
नेतृत्व में टीम गठित की गई थी। 1 अक्टूबर 
को मुखबिर से सूचना मिलने पर पुलिस टीम 

ने बालाजी मंदिर के पास आम रोड सेमलखेड़ा 
पर नाकाबंदी की। इसी दौरान एक बाइक पर 
दो व्यक्ति आते दिखाई दिए। पुलिस ने बाइक 
को रोककर तलाशी ली। बाइक पर पीछे बैठे 
व्यक्ति के हाथ में मौजूद थैले की जांच करने 
पर उसमें अफीम मिली। तौल कराने पर अफीम 
का वजन 2 किलो 978 ग्राम निकला। पुलिस 
ने मौके से अफीम के साथ हीरो एचएफ 
डीलक्स बाइक क्रमांक MP14 MX 8184 
जब्त की। मामले में मनोहर पिता मुकेश 
तथा मुकेश पिता उदयराम दोनों निवासी ग्राम 
काचरिया जाट, थाना सीतामऊ को गिरफ्तार 
किया गया है। पुलिस ने दोनों आरोपियों के 
खिलाफ एनडीपीएस एक्ट में प्रकरण दर्ज कर 
जांच शुरू कर दी है। पुलिस आरोपियों से 
मादक पदार्थ की सप्लाई और उससे जुड़े अन्य 

लोगों के संबंध में पूछताछ कर रही है। कार्रवाई एसपी विनोद कुमार मीणा के निर्देशन में, एएसपी ग्रामीण राम स्नेही मिश्रा एवं एसडीओपी दिनेश 
प्रजापति के मार्गदर्शन में की गई। इसमें थाना प्रभारी कमलेश प्रजापति, उपनिरीक्षक मूलचंद धाकड़ सहित पुलिस टीम की भूमिका रही।

स्वतंत्र लोकतंत्र । संवाददाता 
मंदसौर

बाइक सवार यवुक घायल
पीथमपुर। आगरा-मुंबई राष्ट्रीय राजमार्ग पर 
पीथमपुर क्षेत्र में शुक्रवार दोपहर करीब 3 बजे 
एक भीषण सड़क हादसा हो गया। मनावर की 
ओर से इंदौर जा रहा बाइक सवार युवक तेज 
रफ्तार मिनी ट्रक की चपेट में आ गया। टक्कर 
इतनी जोरदार थी कि युवक बाइक समेत ट्रक 
के नीचे जा फंसा। हादसे के बाद मौके पर 
अफरा-तफरी मच गई और लोगों की भीड़ जमा 
हो गई। प्रत्यक्षदर्शियों के अनुसार स्थानीय लोगों 
ने तत्परता दिखाते हुए काफी मशक्कत के बाद 
युवक और बाइक को ट्रक के नीचे से बाहर 
निकाला।            

इंडोरामा फ्लाईओवर, बस स्टैंड और सी-पावर 
चौराहे की समस्याएं उठाईं; ट्रैफिक पुलिस की मागं 

पीथमपुर की ट्रैफिक व्यवस्था को लेकर कागं्रेस ने कलेक्टर को सौपंा ज्ञापन 

औद्योगिक नगरी पीथमपुर में बढ़ते 
यातायात दबाव और जाम की समस्या को 
लेकर जिला कांग्रेस कमेटी धार की ओर 
से कलेक्टर को ज्ञापन सौंपकर विभिन्न 
समस्याओं के समाधान की मांग की गई। 
जिला कांग्रेस कमेटी के उपाध्यक्ष डॉ. 
हेमंत कुमार हिरोले की ओर से दिए गए 
ज्ञापन में पीथमपुर की यातायात व्यवस्था 
से जुड़ी पांच प्रमुख समस्याओं को उठाया 
गया।
ज्ञापन में बताया गया कि पीथमपुर इंडोरामा 
में निर्माणाधीन फ्लाईओवर के पूर्व में 
सड़क निर्माण कंपनी को रोड डायवर्शन 
की अनुमति दी गई थी। ज्ञापन के अनुसार 
अनुमति की अवधि समाप्त होने के बाद भी 
पुलिया का काम पूरा नहीं हुआ है, जिसके 
चलते सर्विस रोड की समस्या बनी हुई है। 
कांग्रेस ने ज्ञापन में निर्माण कार्य के कारण 
धूल-मिट्टी और गंदगी की समस्या का भी 
उल्लेख किया। साथ ही क्षेत्र में दुर्घटनाओं 
की घटनाओं का हवाला देते हुए निर्माण 
कार्य जल्द पूरा कराने की मांग की गई। 
ज्ञापन में मांग की गई कि फ्लाईओवर का 
निर्माण पूरा होने तक निर्माण कंपनी से टोल 
टैक्स नहीं लिया जाए तथा कंपनी को काम 
जल्द पूरा करने के निर्देश दिए जाएं। निर्माण में 
देरी होने पर रहवासियों की ओर से आंदोलन 
की चेतावनी दिए जाने का भी उल्लेख ज्ञापन 
में किया गया है। ज्ञापन में पीथमपुर सेक्टर-1 

में नगर पालिका द्वारा बनाए गए बस स्टैंड 
का मुद्दा भी उठाया गया। कांग्रेस का कहना 
है कि बस स्टैंड बनने के बावजूद बसों का 
नियमित संचालन वहां से नहीं हो रहा है। इसके 
कारण छोटी-बड़ी सवारी गाड़ियां चौराहों पर 
खड़ी रहती हैं और यातायात प्रभावित होता है। 
ज्ञापन में पीथमपुर से बाहर जाने वाली बसों 
का संचालन बस स्टैंड से कराने की मांग की 
गई, ताकि मुख्य मार्गों पर यातायात का दबाव 
कम हो सके। 
सिग्नल का हो नियमित संचालन
ज्ञापन में सी-पावर चौराहे पर लगे ट्रैफिक 
सिग्नल के नियमित संचालन की मांग भी की 
गई। कांग्रेस ने कहा कि सिग्नल का नियमित 
संचालन नहीं होने से वाहन चालकों को 
परेशानी होती है और कई बार जाम की स्थिति बनती है। 

स्वतंत्र लोकतंत्र । संवाददाता 
पीथमपुर

सिगंल खबरें...
श्रद्धांजलि के बाद किया श्रमदान

स्वतंत्र लोकतंत्र। बड़वानी। महात्मा गांधी की जयंती पर बड़वानी में श्रद्धांजलि के साथ 
स्वच्छता और जनभागीदारी का संदेश दिया गया। नगर पालिका परिषद द्वारा गांधी स्मारक पर 
आयोजित कार्यक्रम में महात्मा गांधी को श्रद्धासुमन अर्पित किए गए। इसके बाद मां नर्मदा तट 
स्थित राजघाट पर जनप्रतिनिधियों और अधिकारियों ने स्वच्छता श्रमदान किया। कार्यक्रम में पूर्व 
मंत्री प्रेमसिंह पटेल, जिला पंचायत अध्यक्ष बलवंत सिंह पटेल, नगर पालिका अध्यक्ष अश्विनी 
निक्कू चौहान, नगर मंडल अध्यक्ष शुभम पांडे सहित पार्षद, एल्डरमैन, कलेक्टर, एसडीएम, 
अपर कलेक्टर एवं अन्य अधिकारी-कर्मचारी शामिल हुए। गांधी स्मारक परिसर में 150 पौधे 
रोपे गए। पौधरोपण के बाद सभी ने पर्यावरण संरक्षण और स्वच्छता को लेकर जनभागीदारी का 
संदेश दिया। राजघाट पर श्रमदान के दौरान नर्मदा तट और आसपास के परिसर की साफ-सफाई 
की गई। कार्यक्रम में यह संदेश दिया गया कि स्वच्छता केवल किसी एक विभाग की जिम्मेदारी 
नहीं, बल्कि प्रत्येक नागरिक की सामूहिक जिम्मेदारी है। गांधी जयंती पर आयोजित यह कार्यक्रम 
श्रद्धांजलि तक सीमित नहीं रहा, बल्कि पौधरोपण और श्रमदान के जरिए गांधीजी के स्वच्छता 
एवं प्रकृति संरक्षण से जुड़े विचारों को व्यवहार में उतारने की पहल के रूप में सामने आया।

आगंनवाड़ी सेवाओ ंकी जानकारी दी

स्वतंत्र लोकतंत्र। पीथमपुर। आंगनवाड़ी केंद्र पर तीन दिवसीय आंगन मिलन 
सेवा कार्यक्रम का आयोजन किया गया। कार्यक्रम का शुभारंभ वार्ड पार्षद द्वारा दीप 
प्रज्वलित कर किया गया। इस दौरान उपस्थित लोगों को कार्यक्रम के उद्देश्य और 
आंगनवाड़ी केंद्रों के माध्यम से संचालित विभिन्न गतिविधियों की जानकारी दी गई। 
कार्यक्रम में बताया गया कि आंगन मिलन सेवा का मुख्य उद्देश्य आंगनवाड़ी केंद्रों की 
सेवाओं को जन-जन तक पहुंचाना है। इसके साथ ही बच्चों के सर्वांगीण विकास, पोषण और 
माताओं एवं समुदाय को स्वास्थ्य संबंधी विषयों के प्रति जागरूक करने पर जोर दिया गया। 
कार्यक्रम के दौरान बच्चों को मिलने वाली विभिन्न सेवाओं, पोषण संबंधी गतिविधियों तथा 
माताओं और बच्चों के स्वास्थ्य से जुड़ी जानकारियां साझा की गईं। उपस्थित महिलाओं और 
अन्य लोगों को बच्चों के संतुलित पोषण, नियमित स्वास्थ्य देखभाल तथा बच्चों के विकास में 
परिवार की भूमिका के बारे में भी बताया गया।  

श्रमदान के बाद ली स्वच्छता की शपथ
अब कचरा इधर-उधर नही ंडालने का संकल्प

गांधी जयंती पर बड़वानी के राजघाट में 
आयोजित स्वच्छता अभियान में श्रमदान 
के साथ नागरिक जिम्मेदारी का संदेश 
दिया गया। नगर पालिका परिषद द्वारा 
आयोजित कार्यक्रम में जनप्रतिनिधियों, 
अधिकारियों, कर्मचारियों और 
नगरवासियों ने मां नर्मदा तट एवं राजघाट 
परिसर में श्रमदान किया।
श्रमदान के बाद नगर पालिका अध्यक्ष अश्विनी 
निक्कू चौहान ने उपस्थित लोगों को स्वच्छता 
की शपथ दिलाई। सभी ने अपने आसपास 
स्वच्छता बनाए रखने, कचरे को निर्धारित 
स्थान पर डालने और स्वच्छता अभियानों में 
सक्रिय सहभागिता निभाने का संकल्प लिया। 
कार्यक्रम में पूर्व कैबिनेट मंत्री प्रेमसिंह पटेल, 
जिला पंचायत अध्यक्ष बलवंत सिंह पटेल, 
कलेक्टर जयति सिंह, जिला पंचायत सीईओ 
अर्पित गुप्ता, नगर पालिका उपाध्यक्ष सुभाष 
भावसार, सीएमओ सोनाली शर्मा सहित पार्षद, 

एल्डरमैन और अन्य जनप्रतिनिधि मौजूद रहे।
अभियान के दौरान वक्ताओं ने कहा कि 
शहर को स्वच्छ बनाए रखने की जिम्मेदारी 
केवल नगर पालिका की नहीं है। नागरिकों 
की सहभागिता से ही स्वच्छता अभियान को 

स्थायी रूप दिया जा सकता है। गांधी जयंती 
पर राजघाट में हुआ यह आयोजन स्वच्छता 
को लेकर सामूहिक संकल्प और जनभागीदारी 
का संदेश देता नजर आया। कार्यक्रम को लेकर 
उत्साह देखने को मिला।

न्यायालय परिसर में बच्चों  ने बिखेरी प्रतिभा

महात्मा गांधी जयंती के अवसर पर जिला 
न्यायालय बड़वानी में ‘उल्लास एक 
अभिनव प्रयोग’ के तहत न्यायालयीन 
कर्मचारियों एवं अधिवक्ताओं के बच्चों 
के लिए फैंसी ड्रेस एवं एकल गायन 
प्रतियोगिता आयोजित की गई। प्रधान 
जिला एवं सत्र न्यायाधीश महेंद्र कुमार 
जैन के मार्गदर्शन और विशेष न्यायाधीश 
लीलाधर सोलंकी की अध्यक्षता में हुए 
कार्यक्रम में बच्चों ने अपनी प्रतिभा और 

रचनात्मकता का प्रदर्शन किया।
फैंसी ड्रेस प्रतियोगिता में बच्चों ने महात्मा 
गांधी, भगत सिंह और लाल बहादुर शास्त्री 
जैसे महापुरुषों के रूप धारण किए। एक बच्चे 
ने एआई रोबोट की भूमिका प्रस्तुत कर अपनी 
कल्पनाशीलता से भी प्रभावित किया। एकल 
गायन प्रतियोगिता में बच्चों ने देशभक्ति गीत 
प्रस्तुत कर न्यायालय परिसर को देशभक्ति के 
रंग में रंग दिया। विशेष न्यायाधीश लीलाधर 
सोलंकी ने कहा कि ‘उल्लास’ कार्यक्रम के 
माध्यम से न्यायालयीन वातावरण में बच्चों के 
लिए संस्कार, उत्साह और रचनात्मकता का 
माहौल तैयार हुआ है। पुरस्कार प्रदान किए गए।            

सीतामऊ पुलिस ने 2.978 किलो अफीम के साथ दो आरोपियो ंको पकड़ा 

स्वतंत्र लोकतंत्र । संवाददाता 
बड़वानी

स्वतंत्र लोकतंत्र । संवाददाता 
बड़वानी

ट्रेफिक पुलिस की मागं
ज्ञापन में नगर पालिका और पुलिस प्रशासन 
से ट्रैफिक सिग्नल का नियमित संचालन 
सुनिश्चित करने की मांग की गई। ज्ञापन के 
अनुसार औद्योगिक क्षेत्र होने के कारण सुबह 
और शाम कंपनी वाहनों के साथ निजी वाहनों 
का दबाव बढ़ जाता है। डाक बंगला चौराहा, 
राजतिलक चौराहा और सी-पावर चौराहा सहित 
अन्य स्थानों पर जाम की स्थिति बनने की बात 
कही गई। ज्ञापन में कहा गया कि जाम के कारण 
कई बार दुर्घटनाओं की स्थिति बनती है और 
आपात स्थिति में एंबुलेंस को भी निकलने में 
परेशानी होती है। इसे देखते हुए तीनों प्रमुख 
चौराहों पर ट्रैफिक पुलिस की ड्यूटी लगाने की 
मांग की गई है।

मंत्री विजयवर्गीय से की मुलाकात
भाजपा नेता जीवन रघुवंशी एवं रघुवंशी समाज के जिला 
अध्यक्ष बलराम रघुवंशी ने प्रदेश के नगरीय विकास एवं 
आवास मंत्री कैलाश विजयवर्गीय से सौजन्य भेंट कर 
पीथमपुर क्षेत्र की विभिन्न समस्याओं से अवगत कराया। 
मुलाकात के दौरान उन्होंने पीथमपुर की औद्योगिक पहचान 
के साथ-साथ तेजी से बढ़ती आबादी के अनुरूप बुनियादी 
सुविधाओं के विस्तार की आवश्यकता पर चर्चा की। क्षेत्र में 
सड़क, यातायात व्यवस्था, औद्योगिक गतिविधियों से जुड़ी 
सुविधाओं सहित अन्य स्थानीय मुद्दों को मंत्री के समक्ष रखा 
गया। भाजपा नेताओं ने पीथमपुर के समग्र विकास से जुड़े 
विषयों पर आवश्यक पहल करने का आग्रह किया, जिस पर 

मंत्री द्वारा सकारात्मक आश्वासन दिए जाने की जानकारी सामने आई है।

नर्मदा पुल पर खतरा बढ़ा, लेकिन निगरानी की आखंें बंद

138 मीटर पार बकैवॉटर के बीच कसरावद पुल के कैमरे लंब ेसमय से बंद 

नर्मदा का पानी बढ़ रहा है और कसरावद 
का करीब दो किलोमीटर लंबा पुल लोगों 
की आवाजाही से लगातार व्यस्त है। 
सरदार सरोवर बांध का बैकवॉटर 138 
मीटर से अधिक पहुंच चुका है, लेकिन 
इसी संवेदनशील दौर में पुल पर निगरानी 
के लिए लगाए गए कैमरे लंबे समय से 
बंद बताए जा रहे हैं। ऐसे में सवाल सिर्फ 
सुरक्षा इंतजामों का नहीं, बल्कि यह भी 
है कि पुल पर होने वाली गतिविधियों पर 
नजर कौन रख रहा है?
कसरावद नर्मदा पुल बड़वानी और धार जिले 
को जोड़ने वाला महत्वपूर्ण मार्ग है। पुल की 
ऊंचाई अधिक होने और नीचे बढ़ते बैकवॉटर 
के कारण यहां सावधानी जरूरी है। इसके 
बावजूद लोग वाहन रोककर रेलिंग के पास 

खड़े होकर नदी में झांकते, सेल्फी लेते और 
बच्चों को भी रेलिंग के करीब ले जाते नजर 
आते हैं। यदि इसी दौरान कोई व्यक्ति संतुलन 
खो दे या जानबूझकर नदी में छलांग लगाए 
तो तत्काल सूचना देने वाला प्रभावी निगरानी 
तंत्र मौजूद नहीं है। बढ़ते बैकवॉटर के बीच 

अब पुल को सिर्फ आवागमन का रास्ता 
नहीं, बल्कि संवेदनशील सुरक्षा क्षेत्र मानकर 
व्यवस्था करने की जरूरत है। बंद कैमरे चालू 
हों, उनकी नियमित मॉनिटरिंग हो और जोखिम 
वाले हिस्सों में प्रभावी सुरक्षा अवरोध लगाए 
जाएं, हादसाें की नौबत ही न आए।

स्वतंत्र लोकतंत्र । इम्तियाज खान 
बड़वानी

कैमरे हैं, लेकिन तस्वीर रिकॉर्ड नही ंहो रही
पुल और आसपास निगरानी के लिए कैमरे लगाए गए हैं, लेकिन इनके बंद होने से पूरी व्यवस्था 
का उद्देश्य ही कमजोर पड़ गया है। कैमरे चालू और मॉनिटरिंग में हों तो रात-दिन पुल पर होने 
वाली गतिविधियों पर नजर रखी जा सकती है। किसी व्यक्ति के संदिग्ध तरीके से रेलिंग की 
ओर जाने या हादसे की स्थिति में घटनाक्रम की जानकारी भी तत्काल मिल सकती है। फिलहाल 
स्थानीय लोगों को इसी व्यवस्था के बहाल होने का इंतजार है।

लाइफ रिंग ने बचाई जान, पुलिस ने रोकी दूसरी घटना
सुरक्षा की जरूरत का अंदाजा इस बात से लगाया जा सकता है कि एक दिन पहले ही इसी पुल 
पर कुछ घंटों के अंतराल में दो घटनाएं हुईं। ग्राम बालीपुर निवासी 55 वर्षीय व्यक्ति मछलियों को 
परमल खिलाते समय तेज हवा के झोंके से नदी में गिर गए। पुल से बंधी लाइफ रिंग हाथ लगने 
से उनकी जान बच गई। एसडीईआरएफ, पुलिस और डायल-112 की टीम ने उन्हें सुरक्षित बाहर 
निकाला। इसी दिन यातायात पुलिस ने एक छात्रा को नदी में कूदने का प्रयास करते समय समय 
रहते रोक लिया। दोनों घटनाओं ने पुल पर निगरानी और त्वरित हस्तक्षेप की जरूरत सामने ला 
दी है। मां नर्मदा आदिवासी समाज सेवा संगठन के कार्यकारी अध्यक्ष संजय गुप्ता ने पुल पर लोहे 
की तार की जाली लगाने की मांग की है। उनका कहना है कि इस संबंध में कई बार आवेदन, 
ज्ञापन और हस्ताक्षर अभियान चलाए जा चुके हैं। उनके अनुसार दो किलोमीटर लंबे पुल पर 
केवल लाइफ रिंग के भरोसे सुरक्षा पर्याप्त नहीं हो सकती।

गरबा की थाप पर सजगेा बड़वानी

स्वर संगम के 43वें वर्ष में घूमर से ताडंव तक 
दिखेगा रंग, 11 से 19 तक ओपन गरबा रास

नवरात्रि को लेकर बड़वानी में गरबा और 
सांस्कृतिक आयोजनों की तैयारियां तेज 
हो गई हैं। शहर में इस बार स्वर संगम 
गरबा महोत्सव का 43वां वर्ष और मां 
गरबा रास समिति का नौ दिवसीय ओपन 
गरबा रास आकर्षण का केंद्र रहेगा। दोनों 
आयोजनों को लेकर बैठकें पूरी हो चुकी 
हैं और प्रतिभागियों की रिहर्सल लगातार 
जारी है।
स्वर संगम महोत्सव में पारंपरिक गुजराती गरबों 
के साथ राजस्थानी घूमर, गणगौर, राधा-कृष्ण 
रास और भगवान शंकर का तांडव मंच पर 
देखने को मिलेगा। जया जोशी और सागर 
कोठाना के निर्देशन में बच्चे एवं युवा विभिन्न 
प्रस्तुतियों की तैयारी कर रहे हैं। नितेश सोनी भी 
रिहर्सल में सहयोग कर रहे हैं। आयोजकों के 
अनुसार इन प्रस्तुतियों के जरिए नई पीढ़ी को 
भारतीय लोक एवं धार्मिक संस्कृति से जोड़ने 

का प्रयास किया जा रहा है। वहीं मां गरबा रास 
समिति द्वारा 11 से 19 अक्टूबर तक अयोध्या 
धाम फुटबॉल ग्राउंड पर ओपन गरबा रास 
आयोजित किया जाएगा। आयोजन सभी के 
लिए निशुल्क रहेगा। यहां निमाड़ी और गुजराती 
गरबों के साथ गुजरात के गायक-वादक तथा 
खंडवा और रतलाम के कलाकार प्रस्तुतियां 
देंगे। विशेष दिनों में फ्रिज, कूलर, वॉशिंग 
मशीन, एलईडी टीवी और वाटर कूलर सहित 

आकर्षक उपहार भी रखे गए हैं। आयोजन 
समिति के अनुसार गरबा केवल नृत्य नहीं, 
बल्कि सामूहिक सहभागिता और सांस्कृतिक 
परंपराओं से जुड़ने का अवसर है। नौ दिनों 
तक शहर में गरबा, संगीत और लोक संस्कृति 
का उत्सवी माहौल रहेगा। मां गरबा रास के 
संगीत, साउंड सिस्टम और अन्य तकनीकी 
व्यवस्थाओं की जिम्मेदारी मयंक शर्मा (मय्यू) 
संभालेंगे।

स्वतंत्र लोकतंत्र । संवाददाता 
बड़वानी

सीवरेज कंपनी की लापरवाही से बजृ 
विहार में संकट, गंदे पानी से लोग परेशान

मेन लाइन से कनेक्शन किए बिना चालू कर दी सीवरेज लाइन

शहर के वार्ड-3 स्थित बृज विहार कॉलोनी 
में सीवरेज कंपनी की कार्यप्रणाली पर 
सवाल खड़े हो रहे हैं। रहवासियों का 
आरोप है कि कंपनी ने मेन रोड से मेन 
लाइन का कनेक्शन पूरा किए बिना 
ही सीवरेज लाइन चालू कर दी। इसके 
बाद चैंबर ओवरफ्लो होने लगे और गंदा 
पानी सड़कों पर बहने लगा। कई घरों में 
बदबूदार पानी पहुंचने की शिकायत के 
बाद करीब एक हजार रहवासी परेशानी 
का सामना कर रहे हैं।
रहवासियों के अनुसार चैंबरों में पर्याप्त निकासी 
व्यवस्था नहीं है और कई जगह ढक्कन भी 
नहीं लगाए गए हैं। शिकायत के बाद कंपनी 
के कर्मचारी पहुंचकर चैंबर खाली कर देते हैं, 

लेकिन कुछ समय बाद समस्या फिर सामने 
आ जाती है। रहवासी धर्मेंद्र धनगर ने बताया 
कि पेयजल के लिए लोगों को निजी खर्च पर 
टैंकर बुलाने पड़ रहे हैं। गंदा पानी आने की 
शिकायत के बाद नगर पालिका ने प्रभावित क्षेत्र 
की पेयजल सप्लाई रोक दी है। फिलहाल टैंकरों 
से पानी उपलब्ध कराया जा रहा है। नपाध्यक्ष 
प्रतिनिधि निक्कू चौहान ने मौके पर पहुंचकर 
स्थिति देखी और सीवरेज कंपनी के काम की 
गुणवत्ता पर सवाल उठाए। उन्होंने बताया कि 
खुदाई कर लीकेज की जांच के बाद आवश्यक 
सुधार कराया जाएगा। कंपनी को नोटिस 
देकर बैठक के लिए बुलाए जाने के बावजूद 
जिम्मेदारों के नहीं पहुंचने की बात भी सामने 
आई है। वालमैन फारुख शेख के अनुसार 
सुधार कार्य शुरू कर दिया गया है। नपा ने 
एक-दो दिन में समस्या के स्थायी समाधान का 
आश्वासन दिया है।

स्वतंत्र लोकतंत्र । संवाददाता 
बड़वानी

गाधंी जयंती पर अनुठी पहल: नुक्कड़ नाटक 
से यवुाओ ंने जगाई स्वच्छता की अलख

विधायक कार्यालय में गाधंी 
और शा�त्री जयंती पर 

किया महापुरुषो ंका स्मरण

स्वतंत्र लोकतंत्र। बड़वानी। विधायक कार्यालय में शुक्रवार को राष्ट्रपिता महात्मा गांधी एवं पूर्व 
प्रधानमंत्री लाल बहादुर शास्त्री की जयंती के अवसर पर कार्यक्रम आयोजित कर दोनों महापुरुषों 
का स्मरण किया गया। इस दौरान उपस्थित जनप्रतिनिधियों एवं कार्यकर्ताओं ने उनके चित्र पर 
श्रद्धासुमन अर्पित कर उनके विचारों को याद किया। कार्यक्रम में विधायक राजन मंडलोई, जिला 
पंचायत सदस्य करण सिंह दरबार, नगर पालिका नेता प्रतिपक्ष राकेश सिंह जाधव, विष्णु बनडे, 
पार्षद प्रतिनिधि बाबूलाल धनगर, ग्रामीण क्षेत्र से भागीरथ डुडवे, मनीष भाई पुरोहित सहित अन्य 
कार्यकर्ता उपस्थित रहे। वक्ताओं ने महात्मा गांधी के सत्य, अहिंसा और स्वच्छता के विचारों तथा 
लाल बहादुर शास्त्री के सादगी, कर्तव्यनिष्ठा और राष्ट्रसेवा के आदर्शों को याद किया। उन्होंने 
कहा कि दोनों महापुरुषों का जीवन आज भी समाज और देश के लिए प्रेरणादायी है। 

200 लोगो ंने लिया स्वस्थ समाज का संकल्प

गांधी जयंती के अवसर पर स्वच्छता ही 
सेवा अभियान-2026 के तहत जिला 
पंचायत एवं जिला प्रशासन के मार्गदर्शन 
में सिनर्जी संस्थान और एसबीआई 
फाउंडेशन के संजीवनी क्लिनिक 
ऑन व्हील्स कार्यक्रम द्वारा स्वच्छता 
जागरूकता कार्यक्रम आयोजित किया 
गया। सिनर्जी संस्थान के युवा समूह ने 
नुक्कड़ नाटक के माध्यम से स्वच्छता, 
कचरा प्रबंधन और स्वस्थ समाज का 
संदेश दिया। कार्यक्रम में करीब 200 
प्रतिभागियों ने सहभागिता की।
कार्यक्रम का शुभारंभ दीप प्रज्ज्वलन के साथ 
हुआ। इस अवसर पर जिला पंचायत अध्यक्ष 
बलवंतसिंह पटेल, जिला पंचायत सदस्य 
करणसिंह दरबार, पूर्व कैबिनेट मंत्री प्रेमसिंह 
पटेल, जनपद पंचायत अध्यक्ष मुन्नीबाई पप्पू 
पटेल, नगर पालिका अध्यक्ष आश्विनी निक्कू 
चौहान, जनपद पंचायत उपाध्यक्ष ज्योति भूपेंद्र 
गोयल, कलेक्टर जयति सिंह, जिला पंचायत 
सीईओ अर्पित गुप्ता सहित जनप्रतिनिधि, 
अधिकारी और गणमान्य नागरिक मौजूद रहे। 
युवा समूह ने नुक्कड़ नाटक के जरिए कचरे 
के उचित प्रबंधन, सार्वजनिक स्थलों की 

साफ-सफाई और स्वच्छता के प्रति नागरिकों 
की जिम्मेदारी को प्रभावी ढंग से प्रस्तुत 
किया। नाटक ने लोगों को संदेश दिया कि 
स्वच्छ शहर और स्वस्थ समाज के निर्माण 
में प्रत्येक नागरिक की भूमिका महत्वपूर्ण है। 
कलेक्टर जयति सिंह, नगर पालिका अध्यक्ष 

आश्विनी निक्कू चौहान और जिला पंचायत 
अध्यक्ष बलवंतसिंह पटेल ने लोगों से स्वच्छता 
को दैनिक जीवन का हिस्सा बनाने और 
सार्वजनिक स्थानों को साफ रखने की अपील 
की। कार्यक्रम के अंत में कलेक्टर ने उपस्थित 
लोगों को सामूहिक स्वच्छता की शपथ दिलाई।

स्वतंत्र लोकतंत्र । संवाददाता 
बड़वानी

ऑन व्हील्स यनूिट का निरीक्षण किया
कार्यक्रम के बाद कलेक्टर जयति सिंह, जिला पंचायत सीईओ अर्पित गुप्ता, नगर पालिका अध्यक्ष 
आश्विनी निक्कू चौहान और पूर्व कैबिनेट मंत्री प्रेमसिंह पटेल सहित अधिकारियों ने संजीवनी 
क्लिनिक ऑन व्हील्स यूनिट का निरीक्षण किया। इस दौरान क्लिनिक की स्वास्थ्य सेवाओं 
और गतिविधियों की जानकारी ली गई। नगर पालिका अध्यक्ष ने भी अपना बीपी सहित स्वास्थ्य 
परीक्षण कराया। सिनर्जी संस्थान के जिला समन्वयक सावन सोलंकी ने अतिथियों को युवालय 
एवं संजीवनी कार्यक्रमों की गतिविधियों और समुदाय के बीच किए जा रहे कार्यों की जानकारी 
दी। आयोजन के माध्यम से स्वच्छता के साथ स्वास्थ्य जागरूकता और सामुदायिक सहभागिता 
का संदेश दिया गया।

खरगोन, शनिवार 03 अक्टूबर 2026 08 खरगोन-बड़वानी
मागंो  के निराकरण नही ंहोने तक जारी रहेगा आदंोलन  

 अध्यापक शिक्षक संयकु्त मोर्चा के प्रदेश संयोजक ने शिक्षको ंसे कहा

जब तक टीईटी परीक्षा से  मुक्ति नहीं 
मिल जाती, नियुक्ति तिथि से  वरिष्ठता 
व्यवस्था का लाभ नहीं मिल जाता और 
ई अटेंडेंट जैसी अव्यवहारिक व्यवस्था 
को समाप्त नहीं किया जाता तब तक यह 
हमारा आंदोलन जारी रहेगा। यह बात 
गांधी जयंती के अवसर अध्यापक शिक्षक 
संयुक्त मोर्चा के प्रदेश संयोजक जगदीश 
यादव ने भोपाल नीलम पार्क में आयोजित 
इंदौर संभाग के शिक्षकों के बीच कही। 
 नीलम  पार्क में आयोजित धरना प्रदर्शन 
एवं उपवास  कार्यक्रम में प्रदेश संयोजक 
यादव ने कहा कि यह हमारी आर पार 
की लड़ाई है।

उन्होंने कहा कि  कतिपय संगठन के लोग हमारे 
आंदोलन को फेल करना चाहते हैं, लेकिन हम 

पीछे नहीं हटेंगे। उन्होंने प्रदेश के सभी शिक्षक 
जगत से अपील करते हैं  कहा कि सभी 

एकजुट होकर इस आंदोलन के सहभागी बने  
निश्चित ही हमारी जीत सुनिश्चित  है। 
अवसर पर अध्यापक मोर्चा के राकेश 
दुबे, डीके सिंगोर, राकेश नायक, परमानंद 
डेहरिया, राकेश नायक, राकेश पटेल, प्रभुराम 
मालवीया, अमित शर्मा, मनीष पवार, अतीक 
खान, हबीबुल्लाह खान, दिनेश पटेल, अनिल 
पाटीदार, प्रशांत  दीक्षित,ग्यारसीलाल पटेल, 
गोपीचंद सहिते ने भी शिक्षकों से अपील करते 
हुए कहा कि हमारी मांगों का निराकरण नहीं 
होने तक आंदोलन जारी रखें। गांधी जयंती 
के दिन आयोजित इस धरना प्रदर्शन में इंदौर 
संभाग से 7 हजार से अधिक शिक्षकों ने 
भाग लिया जिसमें ज्यादा संख्या मातृशक्ति 
की उपस्थिति थी। खरगोन जिले से भी इस 
धरना प्रदर्शन में 1300 से अधिक शिक्षकों ने 
भाग लिया। खरगोन जिले  जिले से कृष्णराज 

राठौर, मालविका गोयल, गीता तिवारी, 
अनिल गुप्ता, भारत डावर, राजेश सोहनी, 
इकबाल शेख, सुनील पाटीदार, कैलाश मोरे, 
यदुनंदन  बडोले, बाबूलाल कुशवाह, मायाचंद 
मंडलोई, संजय कर्मा, मनीष शुक्ला, गणेश 
मालवीया, घनश्याम मालवीया, घनश्याम 
पटेल, बलिराम पाटीदार, विजय मालवीया, 
सुनील मंडलोई, सुनील सेंगर, मानसिंह 
चौहान,राजेंद्र मंडलोई, शैलेन्द्र वर्मा, कमल 
निराले, दिलीप पाटीदार ,शैलेन्द्र यादव, 
तुकाराम मण्डलोई, त्रिलोक यादव, जगदीश 
पाटीदार, दीपक सोनी, सुंदरलाल राठौड़ 
बालकृष्ण राठौर, भीमसिंह चौहान, देवराम 
बघेल, घनश्याम सोलंकी, राजेश गुप्ता, राकेश 
गुप्ता, दिनेश पटेल, वाणी विलाश वानखेड़े, 
मदन यादव, शेरसिंह रावत, दूरसिंह निगवाल 
सहित बड़ी संख्या में शिक्षक उपस्थित थे।

स्वतंत्र लोकतंत्र । संवाददाता 
खरगोन

राष्ट्रपिता के संदेश को कर्म में बदला

भाजपा कार्यकर्ताओ ंने हाथ में झाड़ू थाम 
शिव मंदिर चमकाया, फिर रोपे पौधे

महात्मा गांधी और लाल बहादुर शास्त्री जी 
की जयंती पर केवल भाषण नहीं, बल्कि 
जमीन पर झाड़ू और हाथ में पाइप लेकर 
सफाई का अनोखा दृश्य देखने को मिला। 
प्रधानमंत्री नरेंद्र मोदी के 'सेवा संकल्प 
अभियान' के तहत शुक्रवार को भाजपा 
नगर मंडल बड़वाह ने वार्ड 07-08 स्थित 
अटल उद्यान और कवर कॉलोनी शिव 
मंदिर परिसर में जमकर पसीना बहाया। 
​सुबह 10 बजे का समय था, जब नेतागिरी 
और औपचारिकताएं किनारे कर दी गईं। 
न ग र पालिका अध्यक्ष राकेश गुप्ता, जिला 
उपाध्यक्ष प्रभात पंडित और अभियान प्रभारी 
रोमेश विजयवर्गीय जैसे वरिष्ठ नेता हाथ में 
झाड़ू, पानी का पाइप और वाइपर थामकर 
सफाई में जुट गए। किसी ने झाड़ू लगाई तो 
किसी ने पानी छिड़ककर फर्श चमकाया, 
देखते ही देखते पूरा मंदिर परिसर चकाचक 
हो गया। सफाई के बाद बापू और शास्त्री जी 
को नमन किया गया और फिर अटल उद्यान 
में हरियाली का संकल्प लेते हुए पौधरोपण 

किया गया। नपाध्यक्ष राकेश गुप्ता ने कहा 
कि स्वच्छता कोई एक दिन का कार्यक्रम 
नहीं, इसे अपने जीने का अंदाज बनाएं।  
​कार्यक्रम के मुख्य अतिथि प्रभात पंडित ने कहा 
कि  पीएम मोदी का 'कचरामुक्त भारत' का 
सपना कार्यकर्ताओं और जनता के सहयोग से 
ही साकार हो रहा है। अभियान में गणेश पटेल, 
दी पक पाटीदार, महेंद्र अमई, पार्षद रूपसिंह 
रा व त , दीपक ठाकुर सहित बड़ी संख्या में 
कार्यकर्ताओं और नपा कर्मचारियों ने श्रमदान 
किया।

स्वतंत्र लोकतंत्र । संवाददाता 
बड़वाह

स्वच्छता से सेवा सप्ताह का आगाज
लायंस क्लब सनावद स्नेह ने बस स्टैंड 

पर स्थापित किए स्थायी डस्टबिन 

लायंस क्लब सनावद स्नेह द्वारा लायंस 
क्लब इंटरनेशनल डिस्ट्रिक्ट 3233 
G-1 के सेवा सप्ताह का शुभारंभ गांधी 
जयंती के अवसर पर सेवा, स्वच्छता एवं 
जनजागरूकता के संदेश के साथ किया।  
कार्यक्रम का शुभारंभ माता चौक बस स्टैंड 
स्थित महात्मा गांधी की प्रतिमा पर माल्यार्पण 
कर किया गया। इस अवसर पर राष्ट्रपिता 
महात्मा गांधी के स्वच्छता संदेश को जन-जन 
तक पहुंचाने का संकल्प लिया गया। सनावद 
बस स्टैंड के यात्री प्रतीक्षालय में लोहे के स्थायी 
डस्टबिन स्थापित किए गए, ताकि सार्वजनिक 
स्थान पर कचरे के उचित निपटान की व्यवस्था 
सुनिश्चित हो सके। क्लब सदस्यों ने बस स्टैंड 
एवं आसपास के दुकानदारों और नागरिकों को 
स्वच्छता के प्रति जागरूक करते हुए अपील 
की कि कचरा सड़क या सार्वजनिक स्थान पर 
न फेंकें और निर्धारित डस्टबिन का ही उपयोग 
करें। साथ ही दुकानदारों से अपनी दुकानों एवं 
आसपास के क्षेत्र को स्वच्छ रखने का आग्रह 
किया गया। कार्यक्रम में वक्ताओं ने कहा कि 
स्वच्छता किसी एक व्यक्ति या संस्था की 

जिम्मेदारी नहीं, बल्कि पूरे समाज की सामूहिक 
जिम्मेदारी है। सार्वजनिक स्थानों पर डस्टबिन 
का उपयोग करना और अपने आसपास 
स्वच्छता बनाए रखना एक छोटी पहल है, 
लेकिन इससे समाज में बड़ा सकारात्मक 
बदलाव लाया जा सकता है। समाजहित में 
विभिन्न सेवा गतिविधियों के माध्यम से “सेवा 
के साथ स्वच्छता और जागरूकता” का संदेश 
जन-जन तक पहुंचाने का संकल्प लिया।  
“स्वच्छ सनावद, स्वस्थ सनावद- सेवा 
से स्वच्छता की ओर एक सार्थक कदम। 
इस अवसर पर डिस्ट्रिक्ट 3233 G-1 के 
डिस्ट्रिक्ट गवर्नर जयप्रकाश त्रिपाठी, मधुबाला 
त्रिपाठी, सेवा सप्ताह कोऑर्डिनेटर लायन 
मनोज नाहर, लायंस क्लब सनावद स्नेह 
अध्यक्ष लायन भागचंद जैन सहित अन्य क्लब 
सदस्य मौजूद थे।

स्वतंत्र लोकतंत्र । संवाददाता 
सनावद

नर्मदा तट पर स्वच्छता अभियान 
NCC कैडेटस् एवं स्टाफ ने दिया स्वच्छता का संदेश

राष्ट्रपिता महात्मा गांधी की जयंती के 
अवसर पर स्वच्छता एवं जन-जागरूकता 
का संदेश देने के उद्देश्य से नर्मदा वैली 
इंटरनेशनल स्कूल, बड़वाह के NCC 
कैडेट्स, NCC अधिकारी बलराम वर्मा 
एवं विद्यालय स्टाफ द्वारा नर्मदा तट पर 
विशेष स्वच्छता अभियान चलाया गया। 
इस अवसर पर विद्यालय परिवार ने नर्मदा 
तट की साफ-सफाई करते हुए श्रमदान 
किया और स्वच्छ एवं सुंदर पर्यावरण के 
प्रति अपनी जिम्मेदारी का परिचय दिया।
स्वच्छता अभियान के दौरान NCC कैडेट्स 
ने पूरे उत्साह और अनुशासन के साथ नर्मदा 
तट के विभिन्न स्थानों पर सफाई कार्य किया। 
कैडेट्स एवं स्टाफ ने तट पर बिखरे कचरे, 
प्लास्टिक एवं अन्य अनुपयोगी सामग्री को 
एकत्रित कर निर्धारित स्थान पर पहुंचाया। इस 
दौरान विद्यार्थियों ने स्वच्छता के महत्व को 
समझते हुए “स्वच्छ नर्मदा–स्वस्थ नर्मदा” 
तथा स्वच्छ पर्यावरण के प्रति जागरूकता का 
संदेश भी दिया। इस अभियान को और अधिक 
प्रेरणादायी बनाने के लिए CISF के जवानों ने 
भी इसमें सहभागिता करते हुए विद्यालय के 
NCC कैडेट्स एवं स्टाफ के साथ श्रमदान 

किया। प्रशासनिक अधिकारियों की उपस्थिति 
एवं सहभागिता ने अभियान का उत्साह 
बढ़ाया। कार्यक्रम में SDM सत्यनारायण 
दर्रो एवं तहसीलदार भगवान सिंह ठाकुर ने 
भी स्वयं श्रमदान कर स्वच्छता अभियान 
में सहभागिता की। अधिकारियों, CISF 
जवानों, NCC कैडेट्स एवं विद्यालय स्टाफ 
ने मिलकर नर्मदा तट की स्वच्छता के लिए 
कार्य किया। अधिकारियों द्वारा विद्यार्थियों को 
स्वच्छता को केवल अभियान तक सीमित न 
रखते हुए इसे अपने दैनिक जीवन का हिस्सा 
बनाने के लिए प्रेरित किया गया। विद्यालय 
के निदेशक सुनील जैन ने इस अवसर पर 
कहा कि विद्यार्थियों में शिक्षा के साथ-साथ 

अनुशासन, सामाजिक उत्तरदायित्व, पर्यावरण 
संरक्षण और सेवा भावना का विकास करना 
विद्यालय की प्राथमिकताओं में शामिल है। ऐसे 
कार्यक्रम विद्यार्थियों को समाज एवं प्रकृति के 
प्रति संवेदनशील बनाते हैं और उन्हें जिम्मेदार 
नागरिक बनने की प्रेरणा देते हैं। नर्मदा तट 
पर आयोजित यह स्वच्छता अभियान न 
केवल सफाई तक सीमित रहा, बल्कि इसने 
विद्यार्थियों, प्रशासन, CISF एवं समाज के 
विभिन्न वर्गों के सामूहिक प्रयास की भावना को 
भी प्रदर्शित किया। गांधी जयंती के अवसर पर 
आयोजित इस श्रमदान के माध्यम से सभी ने 
स्वच्छता, पर्यावरण संरक्षण एवं नर्मदा नदी की 
पवित्रता बनाए रखने का संकल्प लिया।

स्वतंत्र लोकतंत्र । संवाददाता 
बड़वाह

निमाड़ में मनाया जा रहा है संजा फूली की परंपरा

स्वतंत्र लोकतंत्र। सनावद। संजा फूली का अनमोल परंपरा गांव की बालिकाओं द्वारा संजा माता 
का पर्व बड़े उत्साह और श्रद्धा के साथ मनाया जा रहा है। पितृपक्ष के प्रतिदिन शाम को दीवारों 
पर गोबर से बनी इन कलाकृतियों के समक्ष एकत्रित होकर बालिकाएं सुरीले संजा गीत गाती हैं 
और पूजा-अर्चना करती हैं ।  इसी कड़ी में समीप गांव चित्रमोड में बालिकाओं द्वारा टोली बनाकर 
शाम को घर-घर जाते हुए संजा माता के लोकगीत गाते हैं और पूजा अर्चना करते हैं बालिकाओं 
में अलग ही उत्साह और उमंग दिखाई देती है । में टोलियो में 3 वर्ष से 12 वर्ष तक की बालिकाएं 
शामिल रहती है। गांव के बुजुर्ग महिलाएं बालिकाओं को संजा फूली के संबंध कृतियों, नीतियों 
और परंपराओं से अवगत कराती है। गांव की इन टोलियो में प्रेक्षा पटेल, विराज करोड़ा, प्रज्ञा 
बिरला, आयुषी बिरला, लाली करोड़ा, भूमि करोड़ा, दिशा करोड़ा नीनू  सहित अनेक बालिकाएं 
सामिल रहती है। जनपद सदस्य जय करोड़ा ने बताया कि संजा माता का यह पर्व निमाड़ क्षेत्र 
की प्रसिद्ध लोक परंपरा में से एक है, जिसमें बालिकाएं घरों की दीवारों पर संजा माता की सुंदर 
आकृतियां बनाकर पूजा-अर्चना करती हैं। यह पर्व हमारी लोक संस्कृति, परंपराओं और सामाजिक 
एकता को जीवंत बनाए रखने का सुंदर माध्यम है।
भारतीय सेना से सेवानिवृत्त सैनिक का भव्य स्वागत

स्वतंत्र लोकतंत्र। बेड़िया। समीपस्थ ग्राम चितावद में शुक्रवार को भारतीय सेना से सेवानिवृत्त 
नायब सूबेदार दिग्विजयसिंह राठौड़ का ग्रामवासियों ने पुष्पवर्षा कर भव्य स्वागत किया। 
ग्रामवासियों ने भारत माता की जय  का उद्घोष किया। देश की सीमाओं की रक्षा करते हुए अपना 
अमूल्य योगदान देने वाले वीर जवानों का सम्मान कर हम स्वयं को गौरवान्वित महसूस कर रहे 
हैं। उल्लेखनीय है कि सूबेदार नायक दिग्विजयसिंह राठौड़ भारतीय सेना में 26 वर्षों की राष्ट्रसेवा 
के उपरांत अपने गृहग्राम दाभड़ लौटे।  


